
Rudrarthavivaranam

ருத்³ரார்த²விவரணம்

(ஶிவரஹஸ்யாந்தர்க³தே ஈஶாக்²யே)

(ஸ்கந்த³ப்ரோக்தம்)

அத² ருத்³ரார்த²விவரணம் ।
பூர்ணாநந்த³சிதா³த்மகோऽப்யபஹத:ஸ்வாவித்³யயா ஹ்ரு’த்³யயா
தல்லீலாதி³விலாஸமோஹிதமநா விஸ்ம்ரு’த்ய ரூபம் நிஜம் ।
ஜீவத்வம் ஸமுபேத்ய நித்யமநயா வ்ரு’த்யா தயா ப்ரேரித:
ய: ஶஶ்வந்ந்ரு’வத³ஶ்வவச்ச க³ஜவத்³கோ³வச்ச நாநாவிதா⁴ந் ॥ 1॥
வேஷாநாகலயந் விதா⁴ய ப³ஹுதா⁴ கர்மாணி தத்ஸாத⁴நா-
ந்யத்யந்தோந்நதநீசமார்க³க³மநஶ்ராந்த: புரேஷ்வாவஸந் ।
காமிந்யா கமநீயயாதிகமந:ஸ்வாவித்³யயா ஸம்ஸரந்
புண்யாபுண்யவஶாச்சிரேண பரமாம் வித்³யாம் ப்ரியாமாப்ய ச ॥ 2॥
ஶ்ரீருத்³ராய நம:ஸமஸ்தஜக³து³த்பத்திஸ்தி²தித்⁴வம்ஸித-
க்ரீடே³ச்சா²ஸமுபாத்ததி³வ்யவபுஷே தா⁴துர்விதா⁴த்ரே ஹரே: ।
ரக்ஷித்ரே நிதராம் ஹரஸ்ய ச பராஹந்தாக்ரு’தே:ஸாக்ரு’தே-
ப⁴ர்த்ரே ப⁴க்தஜநஸ்ய வஞ்சி²தஸமஸ்தாபீ⁴ஷ்டதா³த்ரே ஸதா³॥ 3॥
ஏக:ஸந்நபி கார்யகாரணசிதா³காரைஸ்த்ரிபி⁴ர்யோऽஷ்டதா⁴
த்ரேதா⁴கேவலமேகதா⁴ ச நிகி²லம் விஶ்வம் சரம் சாசரம் ।
ஸ்வாதந்த்ர்யேண பி³ப⁴ர்தி தஸ்ய குருதே ஜந்மாதி³ தம் பா⁴ஸய-
ந்நந்தர்வ்யாப்ய ப³ஹிஶ்ச தே³வ ப⁴வதே ஸாம்பா³ய துப்⁴யம் நம:॥ 4॥
து³ர்விஜ்ஞேயநரஶ்சதுர்முக²முகா²நாமப்யநேகாக்ரு’தி:
ஸர்வேஶ ஸ்வயமேவமாதி³சரிதைர்ய:ஸர்வத:ஸர்வதா³ ।
ஸர்வம் விஶ்வமவந் ஶிவ:ஸ்பு²டதபா:ஸர்வாத்மநா த்³ரு’ஶ்யதே
வ்யக்தாவ்யக்தததராய தே ப⁴வ நமஸ்தஸ்மை ச விஶ்வாத்மநே ॥ 5॥
உக்³ர த்வாம் நமஸா ப்ரஸாத்³ய ஜக³தாம் தே நிக்³ரஹாநுக்³ரஹ-

வ்யக்³ரஸ்யோக்³ரதமா: ததா² ஶிவதமா கோ⁴ரா அகோ⁴ராதநூ: ।
தே³வஸ்தௌமி நமஸ்கரோம்யப⁴யமப்யத்³யைவ யாசே விபோ⁴
த்வத்த: க: ஶரணார்தி²நாம் ஶரணத:³ஶ்ரீருத்³ர ஶம்போ⁴ விபோ⁴ ॥ 6॥
வாகா³தி³ஸ்வயமேவ போ³த⁴யதி ய:ஸர்வம் ச வாக்³ரூபயா
ப்ரீத்யா ஸாது⁴ஜநம் ச வேத³யதி ய: ஶ்ருத்யா ச த⁴ர்மாதி³கம் ।
ப⁴க்தாநாம் கில யோகி³நாம் நயதி யோ மந்த்ரேண தாராத்மநா
யோऽஸௌ த்³ராவயதி ஸ்வயம் த்³ரவதி வா நாதா³ந்த ஏவ ப்ரபு:⁴ ॥ 7॥
கல்பாந்தே பு⁴வநாநி ரோத³யதி ய:ஸர்வாருதம் யஸ்ய தாம்
ஸர்வாந் த்³ராவயதி ஸ்வயம் த்³ரவதி ச ரோரூயமாணோ நராந் ।
ஶப்³த³ப்³ரஹ்மமயீம் கரோதி ச ருதிம் ய:ஸர்வவேதா³ந்திகாம்
தா⁴த்ரே யஶ்ச ருதிம் த³தா³தி ப⁴க³வாந் ருத்³ரப்ரபோ⁴ தஸ்ய தே ॥ 8॥
மந்யு: கோப இதி ப்ரபஞ்சஹரணே ஶக்தி: ப்ரஸித்³தா⁴ஸ்தி யா
தஸ்யை வேத³ நமோऽஸ்து தாம் ப்ரஶமயந் த்ராயஸ்வ ந:ஸந்நதாந் ।
ஸோமம் ஶல்யமநீகமக்³நிரப⁴வத்³விஷ்ணு:ஸ்வயம் தேஜநம்
பர்ணாந்யப்பதிராஸ யஸ்ய நிக³மா: க்²யாதஸ்ய தஸ்மை நம:॥ 9॥
தே தே³வை:ஸுமஹேஷவேऽபி ச ப²ணீந்த்³ரஜ்யம் ஸுமேர்வாத்மகம்
யத்³த⁴ந்வ ப்ரணவாத்மகம் த்ரிபத³யா ஸஜ்யம் மத³ம் யத்³த⁴நு: ।
தஸ்மை சாஸ்து நமஸ்தவாபி ச த⁴நுர்பா³ணோத்³யதாஸ்தாம் நமோ
பா³ஹுப்⁴யாமத²வாऽகி²லேப்⁴ய உததே பா³ஹுப்⁴யாம் ஏதே நம:॥ 10॥
ப⁴க்தாநாம் ஸுக³மம் மஹாக⁴ஹரணம் லோகாதி⁴பத்யப்ரத³ம்
ராஜ்ஞாம் சாநமதாம் ப்ரஸாத³ஸுமுக²ம் ஶ்ரீகாஶ்யபாராதி⁴தம் ।
யோதா⁴காரமுமாஸஹாயமசிராத் ஆகர்ணக்ரு’ஷ்டே ஶரம்
சாபே பா⁴ஸ்வதி ஸந்த³தா⁴நமநிஶம் ருத்³ரம் யுவாநம் ப⁴ஜே ॥ 11॥
ப⁴க்தாநாம் ஸுக²தா³யிநீ ப⁴வதி யா க்²யாதா தவேஷுஸ்தயா
யச்சாதீவ ஶிவங்கரம் தவ த⁴நுஸ்தேநாபி யாசே ஸதா³ ।
சக்ராத்³யாயுத⁴ஸம்ஹதிஸ்தவ ஸதா³ தி³வ்யேஷுதி⁴ர்வா தயா
சாஸ்மாந் தே³வ த³யாவஶேந ஸுக²ய ஶ்ரீருத்³ர ஶம்போ⁴ ப்ரபோ⁴ ॥ 12॥
ஆத்ரேயர்சிதமந்நத³ம் ப்ரணமதாம் து³ர்பி⁴க்ஷதோ³ஷாபஹம்
ஶம்பு⁴ம் ஸ்யந்த³நஸம்ஸ்த²மீஶமுமயா ஸார்த⁴ம் ஜ்வலந்தம் ஶ்ரியா ।
ஶூராகாரமதீவ ஸஸ்மிதமுக²ம் ஸம்ஸ்தூயமாநம் ஸுரை:

இஷ்வாஸேந கரம் ப்ரஸந்நஹ்ரு’த³யம் ப⁴க்தேஷ்டத³ம் பா⁴வயே ॥ 13॥
யோऽஸௌ ஶம் தநுதே த³யாமயதநு: ப்ராணிப்⁴ய ஏவம் கி³ரை
கைலாஸே கி³ரிஶாத்மநா ஜலத⁴ரை: பர்ஜந்யரூபேண ச ।
வைக²ர்யாமயி வாசி வாச்யவித⁴யே ௐகாரமய்யாம் கி³ரே(ரி)
த்⁴யேயத்வேந ச ஸம்ஸ்தி²த:ஸ்வயமஹோऽக²ண்டா³ம்பு³தா⁴ராநிதி: ⁴ ॥ 14॥
தஸ்யாம் க்ரூரதயா ஸமஸ்தஜக³தாம் து:³கா²திவித்⁴வம்ஸிநீ
யா தே ருத்³ர ஶிவாதநோரிஹ தயா சாநந்த³சித்³ரூபயா ।
ஸ்மர்த்ரூ’ணாமதி⁴கம் ஸதா³முக²தயா யுக்தஸ்த்வமஸ்மாந் முஹு:
பஶ்யாநுக்ஷணவீக்ஷணைரபி⁴முக²ம் ஶ்ரீருத்³ரஶம்போ⁴ ப்ரபோ⁴ ॥ 15॥
ஏவம் கோ³த⁴நவர்த⁴நம் ப்ரணமதாம் ஶ்ரீகாஶ்யபாராதி⁴தம்
ஶம்பு⁴ம் ஸமேரமுகா²ம்பு³ஜம் த்ரிணயநம் பா³லேந்து³க³ங்கா³த⁴ரம் ।
ஶ்ரீஶைலேந்த்³ரஸுதாஸஹாயமமலம் ப⁴ஸ்மோரமாலங்க்ரு’தம்
ஸர்வேஷாமதி⁴நாத²மீஶமநிஶம் த்⁴யாயேத்பஶூநாம் பதிம் ॥ 16॥
தே³வாநாம் ஶரணார்தி²நாம் ப்ரணமதாம் ஸம்ப்ரார்த²நாநந்தரம்
ஹந்தவ்யாஸ்த்ரிபுராஸுரா ப்ரதி யுதி⁴ க்ஷேப்யா க்³ரு’ஹீத்வா இஷும் ।
ஹஸ்தே யாம் கி³ரிஶந்த ஸம்யக³பி யா ஹர்தும் பி³ப⁴ர்ஷி ஸ்வயம்
ஹஸ்தேந த்ரிபுராக்²யதூலத³ஹந க்ரீடா³ம் விதா⁴ய க்ஷணாத் ॥ 17॥
தே³வத்ராயக நித்யமத்⁴வரகி³ரா அப்⁴ரஸ்ய சைவம் கி³ரே:
கைலாஸஸ்ய ச நாத²தாம் குரு ப⁴வத்³ப⁴க்தாந் ப்ரதி க்ஷேமதா³ம் ।
ஹஸ்தே ஹ்யாபி⁴முகே² ச கிஞ்ச க்ரு’பயா த்ராயஸ்வ பாபைஶ்ச மாம்
மா ஹிம்ஸீ: புருஷாக்³ரக³ண்யமநிஶம் த்வத்பாத³ஸம்ஸேவநாத் ॥ 18॥
ஸர்வம் கோ³மஹிஷாஶ்வதா³ஸ குலமப்யேவம்விதே⁴த்யத³ரா-
ந்நீரோக³ம் நிருபத்³ரவம் ச ஸததம் ஶ்ரீருத்³ரஸாம்ப³ ப்ரபோ⁴ ।
ஶ்ரீகைலாஸநிவாஸ ஸர்வநிக³மாதீ⁴ஶ ப்ரபோ⁴ ஸர்வத:
ஸர்வம் ந:ஸுததா³ரபா³ந்த⁴வஜநக்ஷேத்ராதி³கம் ஸ்யாத்³யதா²॥ 19॥
நீரோக³ம் ஸுமநஸ்கமேவ ச ததா² த்வாம் ஸர்வது:³கா²பஹம்
ஸர்வைஶ்வர்யவிவர்த⁴நம் ப்ரணமதாம் ஸர்வாதி⁴கம் ஸர்வதா³ ।
ஸர்வைஶ்வர்யகு³ணாகரம் ஶிவகரம் கல்யாணலீலாம்ரு’த-
ஸ்தோத்ராகாரதயா ஶிவேந ச ஸதா³ நித்யம் ஸ்தும:ஸந்நிதௌ⁴ ॥ 20॥

லோகாநாமபம்ரு’த்யுதோ³ஷஹரணம் தே³வோபகா⁴தாபஹம்
ருத்³ரம் கௌ³தமநாயகேந முநிநா கோ³மாயுநா சார்சிதம் ।
ஹாஸக்லிஷ்ட(த்⁴வஸ்த)புரத்ரயம் கி³ரித⁴நுஷ்பாணிம் ரதா²தி⁴ஷ்டி²தம்
ஸங்க்³ராமோசிததி³வ்யவேஷமநிஶம் த்⁴யாயேத்புராரிப்ரபு⁴ம் ॥ 21॥
கார்யோபாதி⁴வஶேந ஸந்நபி நிராகாரோऽபி ஜீவாத்மகோ
யஸ்யாம்ஶ:ஸ்வயமீத்³ரு’ஶம் வபுரபே⁴தே³நாநுக்³ரு’ஹ்ணாஸி யத் ।
ஜந்மவ்யாதி⁴ஜராதி³து:³க²த³மஹாஸம்ஸாரகஷ்டஜ்வர-
ப்லுஷ்டாநாம் விதராஶு து³ர்லப⁴மபி த்வத்³ப⁴க்திமாத்ரௌஷத⁴ம் ॥ 22॥
பீ⁴தாநாமப⁴யார்தி²நாம் அப⁴யதே³ஷ்வக்³ரேஸரோऽயம் பி⁴ஷக்
ஸர்வேஷாம் பி⁴ஷஜாம் கிலேதி நிக³மா யம் ஸம்ஸ்துவந்த்யாத³ராத் ।
து³ர்ஜ்ஞேயோऽபி பராத்பரோऽபி ஜக³தாம் த்ராணாய மோஹாய வா
தே³வேஷ்வேகதமோऽஹமஸ்மி இதி ய: ப்ராது³ர்ப⁴வந் க்ரீட³தி ॥ 23॥
க்ரீடா³யாம் ஸுக²ரூப ஏவ விஜிகீ³ஷாயாம் ஜயாத்மா ஸ்வயம்
ப⁴க்த்யாத்மா வ்யவஹாரகே ப⁴வதி ச த்³யுத்யாத்மகோ த்³யோததே ।
நித்யம் ஸ்தோத்ரமய:ஸ்துதாவபி க³தௌ க³ந்தவ்யரூபோऽத²வா
வாய்வாத்மா ப³ஹுதா⁴ விபா⁴தி ஹி ப³ஹுஷ்வேதேஷு சைகோऽபி ய:॥ 24॥
தே³வாநாமபி ய:ஸ்வயம் முக²மபூ⁴த் ப்³ரஹ்மாதி³காநாம் ப்ரபு: ⁴
தி³வ்யஜ்ஞாநவதாம் ப்ரதா⁴நபுருஷ:ஸர்வஸ்ய லோகஸ்ய ய: ।
ஸ்ரஷ்டாஸந் நிகி²லம் ஜக³ச்ச ஸ்ரு’ஜஸி விஷ்ணுர்ஜக³த்பாலநே
ய:ஸர்வாணி ஜக³ந்தி ஸம்ஹரதி சாப்யைஶ்வர்யயோகா³ந்முஹு:॥ 25॥
ஸ்வாதந்த்ர்யாதி⁴கவாக்³பி⁴ரேவமமராநாஜ்ஞாப்ய சைவம் விதா⁴ந்
ய:ஸ்வாபா⁴விகஶக்திமாநதிதராம் அர்ஹ:ஸமர்த:² ப்ரபு:⁴ ।
அஸ்மத்³தி⁴ம்ஸநதத்பராநரிக³ணாந் ஜாதீஸ்ததா² ரக்ஷஸாம்
ஸர்வாநாஶு விநாஶயந் மம புர: ப்ரத்யக்ஷமாவிர்ப⁴வந் ॥ 26॥
தே³வ: ஸோऽயமதி⁴ப்³ரவீது க்ரு’பயா மா பை⁴ஷ்ட யுஷ்மாநஹம்
பீ⁴திப்⁴யஸ்த்விதிபாலயாம்யத² ப⁴வாச்சேத்யேவமஸ்மாந் ப்ரபு: ⁴ ।
ஶம்பு⁴ம் து:³ஸஹக³ர்ப⁴ரோக³ஹரணம் ரக்ஷாகரம் ஸர்வதா²
ரக்ஷோபூ⁴தப⁴யாபஹம் ப்ரணமதாம் தீ³ர்கா⁴யுரர்த²ப்ரத³ம் ॥ 27॥
கண்வாராதி⁴தமிந்து³மௌலிமநிஶம் வ்யாலோலவீதோஜ்ஜ்வலம்
ப்ரோத்³யத்பாவகவர்சஸம் த்ரிணயநம் காலாரிமீஶம் ப⁴ஜே ।

ய: பூர்வாசலஹேமரத்ந ஶிக²ரப்ரஸ்தோ²பலோபத்யகா-
காந்திவ்யாப்திவஶாத்³ரஸாதலதம:ஸம்பர்கதோ வாந்வஹம் ॥ 28॥
உத்³யந் குங்குமபங்கதாம்ர உதி³த:ஸிந்தூ³ரபூராருண-

ஸ்தப்தஸ்வர்ணஸுகாந்திரூர்த்⁴வமத⁴ஸம்ஸர்பந்(?)க்ரமாத்³த்³ரு’ஶ்யதே ।
கல்யாணைகநிதி: ⁴ ஸ்வயம் ஸ்வயமஸாவாதி³த்யரூப: ஶிவோ
யே துல்யாக்ரு’திஹேதிபூ⁴திவிப⁴வா ருத்³ரேண ருத்³ரா: பரே ॥ 28॥
தே³வஸ்யாநுசரா:ஸமஸ்தஜக³தாம் கர்மாநுரூபம் ப²லம்
தா³தும் தி³க்ஷு ஸஹஸ்ரஶ:க்ஷிதிமிமாமத்⁴யாஸதே சாபி⁴த: ।
க்ரு’த்யஸ்யாऽகரணாத்(அக்ரு’த்யகரணாத்)ஆலஸ்ய த: காமத:
தஸ்மாத்பாபமஜஸ்ரமார்ஜிதமபூ⁴த³ஸ்மாபி⁴ரஜ்ஞைஸ்தத:॥ 29॥
தேஷாம் தஸ்ய மஹேஶ்வரஸ்ய விபோ⁴ர்யோऽஸ்மாந்விஹாராத³ர:
க்ரோத⁴ஶ்சாஸ்தி தமீத்³ரு’ஶஸ்துதிநமஸ்காரைரபாகுர்மஹே ।
க்ஷ்வேலஶ்யாமலகந்த⁴ரஸ்பு²ரது³ருஜ்வாலாக்³நிவர்ண: ஶிவ:

தேஜோமண்ட³லமத்⁴யவர்திவிலஸந்மார்தாண்ட³மத்⁴யம் வஸந் ॥ 30॥
ஸாயம் கிஞ்சிது³த³ஞ்சிதாங்குரதம:ஸாமர்த்²யலீநாம் நிஶா-
க்ராந்தே த்⁴வாந்தமுபாநயச்ச பரித:பங்கப்ரதே³ஶாந்தரே ।
பூ⁴யிஷ்ட²ம் க்³ரஸநக்ஷணம் க்⁴ரு’ணிக³ண: காலாப்⁴ரநீலாநிலோ ?

பி³ப்⁴ராணோऽஸ்தமயந் விலோஹிதநிப: ⁴ப்ராதஸ்ததை²வோத³யந் ॥ 31॥
யோऽஸௌதிர்யக³த⁴ஶ்ச ஸர்பதி ஜக³த்³யாத்ராம் ஸதா³ நிர்வஹந்
து³ர்ஜ்ஞேயோऽபி தப: க்ரியாபி⁴ரகி²லைர்வேதை:³ஶ்ருதே மேத⁴யா ।
யேநேயம் ப⁴க³வந்தமஸ்தமசிராத் யாந்தம் வநாந்தாத்³க³வாம்
க்³ராமப்ராப்திநிமித்தமேகமநஸ: பஶ்யந்தி கோ³பா அபி ॥ 32॥
அஸ்தம் யாஸ்யதி பா⁴நுரந்த⁴தமஸம் த்³ரு’ஷ்டிம் பிதா⁴ஸ்யத்யஹோ
ஸ்வாமிந் சேதி³ஹ குத்ஸயிஷ்யதி ம்ரு’கா³ந்தோ ப⁴ர்த்ஸயிஷ்யத்யபி ।
அம்ப: ⁴ கும்ப⁴மித³ம் கதா³ நிஜக்³ரு’ஹம் நேஷ்யாம இத்யாகுலா:
ஸ்வேதா³ம்ப:⁴ கணஸிக்தகஞ்சுகஸமாலக்ஷ்யோச்சலச்சூசுகா:॥ 33॥
ப்⁴ரஶ்யத்³பூ⁴ஷணஜாலமாகுலகசம் வ்யாலோலஹாரம் ததா²
தா⁴வந்த்ய: பரிசாரிகாஶ்ச வநிதா அங்கை³ரபாங்கை³ர்முஹு: ।
ஸந்த்⁴யாக்²யோத்³த⁴ரணாக்³நிஹோத்ரஸமயே கர்மேக சித்தா த்³விஜா-
ஶ்சாவாஸாபி⁴முகா²நி பக்ஷிபஶுகீடாந்யுக்³ரபூ⁴தாந்யபி ॥ 34॥

ஸோऽயம் ந:ஸுக²யத்வஹர்நிஶமுபஸ்தா²நாநி காலார்தி²பி: ⁴
த்³ரு’ஷ்டோऽஸ்மாபி⁴ரபி ப்ரபு:⁴ ப்ரஶமயந்நேந: க்ரு’பாம்போ⁴நிதி: ⁴ ।
யம் த்⁴யாயந்நிஹ வேத³பாரக³குலே ஜாதிஸ்மரோ ஜாயதே
ருத்³ரம் தம் வரத³ம் ஸுவ்ரு’ஷ்டிப²லத³ம் ஶ்ரீகஶ்யபராதி⁴தம் ॥ 35॥
பா⁴ஸ்வந்மண்ட³லக³ம் ஹிரண்மயதநும் சந்த்³ரப்ரபா⁴மண்ட³லம்
ஸாம்ப³ம் ஸ்மேரமுகா²ம்பு³ஜம் முநிக³ணைராஸேவ்யமாநம் ப⁴ஜே ।
நீலாத்யுஜ்ஜ்வலகந்த⁴ராய ச ஸஹஸ்ராக்²யாத்மநே வ்ரு’ஷ்டிபி:⁴
பர்ஜந்யாத்மதயா பு⁴வம் ச பரித: ஸேக்த்ரே ததா² யோநிஷு ॥ 36॥
க³ர்ப⁴ணாம் புருஷாத்மநாம் ச விவிதை⁴ர்பீ³ஜைர்விதா⁴த்ரே நமோ
ருத்³ராயாஸ்து நமஸ்கரோம்யத²ப⁴டா யேசாஸ்ய தேப்⁴யோ நம: ।
ஸந்தாநைகப²லார்தி²நாம் ப்ரணமதாம் ஸந்தாநரூபம் ப்ரபு⁴ம்
ஸ்வாத்மாநம் ஹ்ரு’தி³ பா⁴வயந்தமநிஶம் ஶம்பு⁴ம் க்ரு’பாம்போ⁴நிதி⁴ம் ॥ 37॥
காந்தம் ஶாரத³சந்த்³ரகாந்திஸுப⁴க³ம் ஶாந்தம் ஶிவம் ஶீதலம்
ஸாம்ப³ம் தி³வ்யவபுர்த³தா⁴நமமலம் ஸிஹ்மாஸநஸ்த²ம் ப⁴ஜே ।
ஸம்ரம்ப⁴ஸ்த்ரிபுரேஷு து:³ஸஹதரோ ய: பூர்வமாஸீத்³த்⁴ருவம்
ஸ்யாத³ஸ்யாபி ஸ ஏவ ஸேவகஜநேஷ்வஸ்மாஸு தீ³நேஷ்வபி ॥ 38॥
வித்³யைஶ்வர்யயஶ:ஶ்ரியாம் ச நிலயஸ்ய ஜ்ஞாநவைராக்³யயோ:
தா³க்ஷிண்யைகதநோர்த³யாமயதநோ: பால்யேஷ்வயுக்தோ ஹி ஸ: ।
தஸ்மாஜ்ஜ்யாமிதராம் ப்ரமுச்ய த⁴நுஷ: கோட்யோர்த்³வயோர்யௌऽசிரம்
வத்³தா⁴யாஶ்சதவே(?) . . . . . வஸ்திஷ்ட²ந்தி தா: ப்ராணிநாம் ॥ 39॥
ஸம்ஹர்த்ரீருபஸம்ஹரந்நபி⁴முகீ²குர்வந்தி நாஸ்மாந் யயா
தூணீரேஷு திரோஹிதாந் குரு ததா² தே³வேஶ துப்⁴யம் நம: ।
தே³வாநேகஶதேஷுதி⁴ர்வ்ரஜ ஸஹஸ்ராக்ஷ:ஸ்வமேவம் த⁴நு:

க்ரு’த்வா வீக்ஷ்யமித³ம் முகா²நி நிகி²லாநாம் சைவஶீர்ணாநி தே ॥ 40॥
நி:ஶேஷம் நிதராம் விதா⁴ய க்ரு’பயாऽஸ்மாகம் ப்ரஸாதா³ர்தி²நாம்
ஸத்³ய: ஶாந்தமநா: ஶிவோ ப⁴வ ஸஹஸ்வாத்³யாபராதா⁴ந் ப³ஹூந் ।
ஸுப்ரீதஸ்ய கபர்தி³நோऽஸ்த்விஹ பிநாகாக்²யம் த⁴நு:ஸஜ்யம-
ப்யத்³யாஸ்மத்குஶலாய வீஜ்யமிஷுதி⁴ஶ்சாயம் புரோயத்புரா ॥ 40॥
பா³ணை: பூர்ணதரோऽபி வீதவிஶிகோ²பூ⁴யாத்ததீ³யாஶ்ச யா: ।

தே³வஸ்யைவ வரேஷவோऽப்யபஹதாஸ்தா:ஸந்து லீநா: க்ரமாத்
தீக்ஷ்ணாரோऽபி மஹாஸிரத்³ய ப⁴ஜதாம் ப⁴க்தேஷு மந்தா³ரதாம்
கோஶ:க²ட்³க³ஸஹாயவாநபி விநாபூ⁴தோऽஸ்து தேநாது⁴நா ॥ 42॥
ஏவம் ஶாந்தமநா: ப்ரஶாந்தவிவிதா⁴நேகாயுதா: ⁴ ஸந்ததம்
ப⁴க்தாந் ந: ஶரணாக³தாந் கருணயா பாயாத³பாயாச்சி²வ: ।
யுத்³தே⁴ வைரிப⁴யாபஹம் ப்ரணமதாம் ஶ்ரீருத்³ரமாராதி⁴தம்
தை³வம் நாரத³நாமகேந முநிநா நாநாயுதா⁴லங்க்ரு’தம் ॥ 43॥
உத்³யத்³பா⁴ஸ்கரகோடிதீ³தி⁴திதநுர்தீ³ப்தோத்தமாங்கோ³ஜ்ஜ்வல-

த்காந்திம் பீ⁴ஷண போ⁴கி³பூ⁴ஷணமஹம் த்⁴யாயேத மீடு⁴ஷ்டமம் ।
ருத்³ரோ ஹேதித⁴ரோऽது⁴நா . . . . .ஹஸ்தே தவாஸ்தேऽது⁴நா ॥ 44॥
words are missing in the source text

அஸ்மாந் புத்ரகலத்ரபுத்ரஸஹிதாந் ஸர்வாந் ப்ரஸந்நாந் ஸதா³
ஸர்வாஸ்மாத்³து³ரிதாச்ச ரக்ஷ ப⁴க³வந் தீ³நாந் த³யாம்போ⁴நிதே⁴ ।
ஸ்வாமிந் ருத்³ர நமோऽஸ்து தே³வத⁴நுஷே சாநாததஜ்யாய தே
உத்³யுக்தாய ஶராய சோத்³யதக³தா³சக்ராதி³ஸங்கா⁴ய ச ॥ 45॥
து³ஷ்டாந் த⁴ர்ஷயதே த்³ரு’டா⁴ய விவிதா⁴யைவம்விகா⁴யாயுத⁴-
ஸ்தோமாயாத்³ய நமோऽஸ்து தேऽத்³ய ப⁴க³வந் யாப்⁴யாம் ரிபூந் வித்⁴யஸி ।
பா³ஹுப்⁴யாம் பி³பி⁴மோ வயம் தவ த⁴நுர்பா³ணோத்³யதாப்⁴யாம் தத
ஸ்வஸ்வந்யேஷு மஹாபு⁴ஜேஷ்வபி முஹுஸ்தாப்⁴யாமுமாப்⁴யாம் நம:॥ 46॥
யத்³வா த³க்ஷிணவாமபா³ஹுநிவஹாப்⁴யாம் தே நம: க்ரு’த்ஸ்நஶ:

தஸ்மைசோத்தமஸாயகாய த⁴நுஷே தஸ்மை நம:குர்மஹே ।
ஸ்வாமிந்நத்³ய வயம் புந: புநரித³ம் சாஶாஸ்யமாஶாஸ்மஹே
ய: பார்ஶ்வேऽஸ்தி தவேஷுதி⁴ஸ்த இஷவோ யாஸ்தாஶ்ச தூ³ரே புந:॥ 47॥
வ்யூஹைர்வைரிஜநஸ்ய பாதய ததா²ஹிம்ஸ்ரோऽபி த⁴ந்வந-
ஸ்தத்ரைவாஸ்த்விஹ புத்ரபௌத்ரஸஹிதாந் புஷ்ணாது ந:ஸர்வத: ।
துப்⁴யம் தே³வ ஸதா³ நமோऽஸ்து ப⁴க³வந் விஶ்வேஶ்வராயஸ்பு²ர-
த்³வஹ்நயர்கேந்து³த்³ரு’ஶே புரத்ரயபி⁴தே³ காலாக்³நிருத்³ராய ச ॥ 48॥
க்ஷ்வேலஶ்யாமலகந்த⁴ராய மஹதாம்(தே)தே³வாய ஸர்வேஶ்வரா-
யேஶாயாஸ்து ஸதா³ஶிவாய மஹதே தே³வாய ஶஶ்வந்நம: ।

ஸ்வாத்மாநம் ஹ்ரு’தி³ பா⁴வயந்தமநிஶம் ருத்³ரம் முஹுர்த்⁴யாயதாம்
யுத்³தே⁴ ஸர்வரிபுப்ரணாஶநமரிஸ்தா²நைகவித்⁴வம்ஸிநம் ॥ 49॥
நம்ராஶேஷஸுரேந்த்³ரமௌலிவிலஸத்பாதா³ம்பு³ஜம் காரணம்
ஸர்வேஷாம் ஜக³தாம் பிநாகிநமஹம் த்⁴யாயாமி ஸாம்ப³ம் ப்ரபு⁴ம் ।
சந்த்³ரோத்தம்ஸமசிந்த்யமக்ஷரமஜம் ஸம்ஸாரது:³கா²பஹம்
மத்⁴யேஶுத்³த⁴ஸுதா⁴ப்³தி⁴ சிந்திதமணித்³வீபே ஶயாநம் ப⁴ஜே ॥ 50॥
சாருஸ்மேரமுக²ம் ஸுமௌக்திகநிப⁴ம் மத்⁴யே ஸுதா⁴மண்ட³ல-

ஸ்யாஸீநம் ஜக³தே³கரக்ஷணபரம் த்⁴யாயாமி ஸாம்ப³ம் ஸதா³॥ 51॥
ஸ்வாமீ த்வம் ஸ்வமித³ம் ஜக³த்தத³து⁴நா ஶக்தோऽபி ஸந்மந்யுநா
ஸம்ஹர்தும் க்ரு’பயா விபூ⁴திவிப⁴வைர்வ்யாப்யாஸி ஶாந்தாத்மநா ।
குர்வந்நிக்³ரஹமப்யநுக்³ரஹமஶேஷம் ஶங்கர த்வம் ப்ரபோ⁴
தஸ்மை தேऽஸ்து நமோ ஹிரண்யபதயே ஶம்போ⁴ ஹிரண்யாத்மநே ॥ 52॥
அங்க³ம் யஸ்ய ஹிரண்யபூ⁴ஷணக³ணோத்³தீ³ப்தம் ஹிரண்யப்ரப⁴ம்
பா³ஹூ ஹ்ரு’த்³யதமௌ ஹி தௌ ச ரமணீயௌ ப⁴க்திபா⁴ஜாம் ஸதாம் ।
புண்யாபுண்யவிமிஶ்ரகர்மப²லபோ⁴க்த்ரூ’ணாம் ஸுரணாம் ந்ரூ’ணாம்
ரக்ஷோயக்ஷபிஶாசகிந்நரப²ணீந்த்³ராணாம் பித்ரூ’ணாமபி ॥ 53॥
ஸங்கா⁴தாந் விவிதா⁴ந் விதா⁴ய ப³ஹுதா⁴ ஸேந:ஸ்வகீயா:ஸ்வயம்
ஸ்வாமித்வேந ச ஸம்ஸ்தி²தோ நயதி தா ப³ஹ்வீர்க³தீர்ய:ஸதா³ ।
யஶ்சேந்த்³ராதி³கி³ரீஶ்வராத்மகதயா ஸர்வாம் தி³ஶம் பாலயந்
ஆதி³த்யாத்மதயோத³யாஸ்தமத²ஸஞ்சாரைர்தி³ஶ: கல்பயந் ॥ 54॥
ப்ரத்யக்ஷ:ஸது³பாஸ்யமூர்திரிஹ யத்தேஜோநிதி⁴ர்த்³ரு’ஶ்யதே
தஸ்மைதேऽஸ்து நமோ நம:க்ஷிதிதலே ருத்³ராஸ்தத³ம்ஶா:பரே ।
யே வ்ரு’க்ஷாக்ரு’தயோ வஸந்தி விவிதா⁴ வ்ரு’க்ஷேஷு வா ஸம்ஸ்தி²தா
யே ப்³ரஹ்மாதி³பிபீலிகாந்தநிகி²லப்ராண்யாத்மகாஶ்சேதநா:॥ 55॥
ப்³ரஹ்மாண்டா³க்²யமஹாக்ஷிதாவதிதராம் ரூடா⁴ஶ்ச பா⁴லாக்ஷிணா
போ⁴கா³ந்தே நிஜகர்மணாம் ச புநரப்யாவர்தமாநா முஹு: ।
யே ருத்³ரா ஹரிதாப⁴கேஶநிவஹாஸ்தேப்⁴யோऽபி யோऽஸௌ பதி:
ப்³ரஹ்மாதீ³நபி பாதி தைஶ்ச ரமதே தேஷாம் ப்ரதா⁴ந: பதி:॥ 56॥
தஸ்மை விஶ்வபு⁴ஜே நமோ நம இத³ம் ப்ரத்யக்ஷமாவிஸ்பு²ர

ஶ்ரேணீபிஞ்ஜரமூர்தயேऽதிவிமலஜ்யோதிர்மயாங்கா³ய தே ।
சித்³ரூபாய சிதா³த்மநேஸ்வயமபி⁴வ்யக்தாய யே லௌகிகா
மார்கா³ யேऽபி ச வைதி³கா ப³ஹுவிதா⁴ தூ⁴மார்சிராத்³யா அபி ॥ 57॥
தாத்³ரு’ங்மார்க³வித³ஶ்ச யே க்ரதுஷு யே த்வாம் த்³ரஷ்டுபா⁴வங்க³தா
தேஷாம் தே பதயே நமோநம இத³ம் ப³ப்⁴ருத்விஷே ஸர்வதா³ ।
ரக்ஷித்ரேவ்ரு’ஷப⁴ஸ்ய தி³வ்யவ்ரு’ஷபா⁴ரூடா⁴ய பாபாத்மநோ
க்ஷுத்த்ரு’ஷ்ணऽபசயாமயைஶ்சவிவிதை⁴ராவித்⁴யஸே யாநி ச ॥ 58॥
ரக்ஷாம்ஸ்யத்⁴வரப⁴க்ஷகாநி ஸததம் தேஷாம் ச ஹோத்ரே முஹு:
ஸோமாயௌஷதி⁴ ஸம்ப⁴வைரவிப²லை:ஸஞ்ஜீவயித்ரே ந்ரு’ணாம் ।
அந்நாநாம் பதயே நமோ நம இத³ம் தே நித்யயூநே ஸதா³
நீலாத்யுஜ்ஜ்வலமூர்த⁴ஜாய விலஸத்³யஜ்ஞோபவீதாய தே ॥ 59॥
புஷ்டாநாம் ச ஸதாம் ஶமாதி³ஸுகு³ணைர்நாதா²ய வாசோ தி⁴ய:
காயஸ்யேந்த்³ரியஸஞ்சயஸ்ய ச க்³ரு’ஹக்ஷேத்ராதி³காநாம் ததா² ।
க்³ராமாணாம் த⁴நதா⁴ந்யயோரபி பஶுந்யூஹஸ்ய ஸத்ஸந்ததே-
த⁴ர்மஸ்யேதி ச புஷ்டயோ த³ஶவிதா⁴ யா:ஸ்யுர்த³ஶாநாமபி ॥ 60॥
ஏதாஸாம் பதயே நமோ நம இத³ம் ஸம்ஸாரவ்ரு’க்ஷச்சி²தே³
ஹேத்யை ஸம்ஸ்ரு’திஜந்யது:³ஸஹமஹாஹிம்ஸாஸ்வரூபாய தே ।
லோகாநாம் பதயேऽதி து:³ஸஹமஹாஸம்ஸாரகி²ந்நாந் ஜநாந்
க்ரு’த்வா தாநத² ரக்ஷதே கருணயா ஶ்ரீபஞ்சவக்த்ராத்மநே ॥ 61॥
தே³வேஶாய நமோ நமோ ப⁴க³வதே ருத்³ராய ஸஜ்யம் த⁴நு:

ஶஶ்வத்³தா⁴ரயதே ஸமஸ்தமவதே தேநைவ விஶ்வம் ஸதா³ ।
ஹ்ரு’த்³யேஶோ நிவஸந்நவந்வபுரித³ம் க்ஷேத்ரம் ஸ்வமாயாமயம்
மாயாயந்த்ரஸமாஸ்தி²தாநிவ ஸதா³ ஜீவாந் முஹுர்ப்⁴ராமயந் ॥ 62॥
க்ஷேத்ரஜ்ஞ:ஸ்வயமேவ பஶ்யதி ஶ்ர்ரு’ணோத்யாஸ்வாத³யத்யாஸ்ப்ரு’ஶ-(?)

ஆநாத்³யம் ஸகலம் ச வேத்தி ஸுக²த³ம் யத்ஸாத⁴நம் கேவலம் ।
ஆவிர்பூ⁴ய பு⁴வி ஸ்வயம்வஸதி ய: க்ஷேத்ரேஷு லிங்கா³த்மநா
க்ஷேத்ராணி ஸ்வயமேவ ரக்ஷதி ஸதா³ ய: க்ஷேத்ரபாலாத்மநா ॥ 63॥
க்ஷேத்ராணாம் பதயே மஹேஶ அவதே தஸ்மை நமஸ்தே நம:
ஸூதாயாஸ்ய மஹாரத²ஸ்ய ஜக³தா³தா⁴ரஸ்ய ஸூதாத்மநா ।
கல்பாதௌ³ ச மஹாமுநீந் ப்ரதிபுரணாநாம் ப்ரவக்த்ரேऽத்⁴வரே

ஸோமாயாபி⁴யுதஸ்ய கேவலமஹங்காரே நிரூடா⁴ய ச ॥ 64॥
பூ⁴தம் பா⁴வி ச வர்தமாநமஹமித்யாகாரிகாயாம் பரா-
ऽஹந்தா தத்ர ப⁴வாய கேவலமஹந்தவ்யாய ஸத்யாத்மநே ।
ஸர்வேஷாம் வநதே³வதாத்மகதயா கோ³ப்த்ரே வநாநாம் நம:
துப்⁴யம் தே³வ நமோऽஸ்து லோஹிதநிபா⁴யாஶேஷவாகா³த்மநாம் ॥ 65॥
ஶப்³தா³நாம் ப்ரத²மப்ரவர்தகதயா லோகே ஹிதாயாபி⁴த:
ஸ்தி²த்வா பாலயதே நிஷாத³பதயே ஶக்த்ரே ப்³ரு’ஹத்³பா³ஹவே ।
வ்ரு’க்ஷாணாம் பதயே நமோ நம இத³ம் மந்த்ரைருபாஸ்யாய தே
ऽவேத்³யாயோபநிஷத்³ரஹஸ்யவசநே லீநாய சித்³ரூபிணே ॥ 66॥
ஸாக்ஷித்வேந ச கர்மணாபிபரிச்சே²த்ரே வணிவத்ரு’ணாம்
(ஸாக்ஷித்வேந ச கர்மணாபி பரிச்சே²த்ரேऽபரிச்சே²த்³யாய தே)
வாண்யா வாச்யதயா புந: புநரபி⁴வ்யக்தாய ச ஸ்வாமிநே ।
கக்ஷாணாம் கி³ரிகு³ல்மக³ஹ்வரநதீ³குண்டா³த்மகாநாம் ஸதா³
கோ³ப்த்ரே தேஷு ச ஸர்வதோ நிவஸதாம் நாநாவித⁴ப்ராணிநாம் ॥ 67॥
அத்⁴யக்ஷாய வநஸ்ய த⁴ர்மக³ஹநத்ராத்ரே நமஸ்தே நமோ
யஸ்மிந்விஶ்வமித³ம் ஸ்தி²தம் ப⁴வதி சாப்யந்தே ததா²லீயதே ।
ய: ஶக்த்யா பு⁴வமாதநோதி விஜயீ கர்தா த⁴நஸ்யாபி வா
பாத்ராயார்ஜயதாம் த⁴நஸ்ய க்ரு’திநாம் த³த்த்வோத்தமாநாம் த⁴நம் ॥ 68॥
யஸ்த்ராதா வரிவஸ்க்ரு’தாம் கருணயா யேநைவ விஶ்வாத்மநா
வாரீஶாத்மதயா ச வாரிணி ஸதா³ வாஸ: க்ரு’தோ யேந ச ।
பூ⁴மாத்மா ஸ்வயமோஷதீ: ⁴ ப்ரஜநயந் க்³ராம்யாஸ்ததா²ரண்யகா:
தா: ஸோமாத்மதயா ச பாதி ஸததம் தஸ்மை நமஸ்தே நம:॥ 69॥
உச்சைர்கோ⁴ஷவதே மஹார்ணவ மஹாமேகா⁴தி³ரூபாய தே
ஶம்போ⁴ பாஹி ஶிவேதி ப⁴க்தநிவஹைருத்³து⁴ஷ்யமாணாய ச ।
யஶ்சாக்ரந்த³யதே ரணோத்³யமஸபா⁴கோணே ப⁴டாநாம் முஹு:
ய: ஶக்தோऽபி ஜக³ந்தி ஜேதுமகி²லாந்யேக:ஸ்வயம் லீலயா ॥ 70॥
பத்தீநாம் ச பதி: பதா³நி ஶதகோடீநாம் ச நேதா ஸ்வயம்
தஸ்மை தே³வ நமோ நமோऽஸ்து ப⁴வதே கல்பாந்தகாலே ஜக³த் ।
க்ரு’த்ஸ்நம் வீதமபூ⁴ச்ச யேந ஹரதா கல்பாந்தராத்ரிர்யயா
யோऽஸௌ கேவல ஏக ஏவ ஹி ஶிவ: க்ரு’த்ஸ்நாத்மக: ஶிஷ்யதே ॥ 71॥

ப⁴க்தம் ஶோத⁴யதி ப்ரஸீத³தி புநஸ்தஸ்மை ச ஶீக்⁴ரம் ஸதா³ ।
வத்ஸம் கௌ³ரிவ சாநுதா⁴வதி பரித்ராதும் ஸ்வப⁴க்தம் ஜநம் ।
நேத்ரே ப்³ரஹ்மவிதா³மநேகவிதி⁴ஸத்வாநாம் ச தஸ்மை நம:॥ 72॥
மேதா⁴ராஜ்யவஶீக்ரு’பா வரவதூ⁴ ஶத்ருக்ஷயாத்³யம் ப²லம்
ப⁴க்தாநாம் ப்ரதி³ஶந்தமீஶம்ரு’ஷிணா மண்டூ³கநாம்நாசிரம் ।
த்⁴யாதம் ருத்³ரமஹம் ப⁴ஜே ஸுரதரோர்மூலே நிஷண்ணம் ஸதா³
கௌ³ர்யா மௌக்திகபூ⁴ஷணாங்க³மமலம் பா³லேந்து³க³ங்கா³த⁴ரம் ॥ 73॥
ஹர்தும் ப⁴ர்துமகர்துமாஶு ச ஜக³த்கர்தும் க்ரு’தம் சாந்யதா²-
கர்தும் து³ர்க⁴டமேவ ஸங்க⁴டயிதும் ஶக்தஸ்த்வமேக:ப்ரபு:⁴ ।
தஸ்மாத்தே ஸததம் நமோऽஸ்து விஜயாஶக்த்யாபி⁴பூ⁴தஞ்ஜக³-
த்ஸர்வம் ஸ்வாத்மநி குர்வதே ச ஸஹமாநாயாபராதா⁴ந் ஸதாம் ॥ 74॥
ஸாதூ⁴ந் பாலயிதும் க²லாம்ஶ்ச நிதராமாவித்⁴ய தாந் ஹந்த்யலம்
ய: ஸேநா அபி⁴த: பராநபி⁴முகா²ந் தாஸாம் ச நேத்ரே நம: ।
தே³வேஶாய நமோ மஹாவ்ரு’ஷககுத்³பா⁴கா³தி⁴ரூடா⁴ய தே
ப்ரோத்³யத்க²ட்³க³மஹாப்ரஹாரகடவே சௌர்யாய லீலாத்மநாம் ॥ 75॥
சோராணாமபி ப⁴க்தவத்ஸலதயா ஸம்ரக்ஷகாயாத²வா
தேஷாம் ஶ்ரேஷ்ட²தமாய ஸர்வஹரணாத³ந்தே நமஸ்தே நம: ।
உத்³யத்க²ட்³க³வதே ஜநேஷு நிதராம் ப⁴க்தேஷு ஸக்தாய வா
தூணீரோத்தமதா⁴ரிணேऽபஹரதாம் ஸாக்ஷாந்மஹாரண்யகே ॥ 76॥
வ்யாதா⁴நாம் பதயே நமோ நம இத³ம் தே வஞ்சநாம் குர்வதே
ய:குர்வந்நபி விப்ரலம்ப⁴மபி⁴தோ வ்யாஹந்யதே நாபரை: ।
தஸ்மை தே பரித:ஸதா³ விசரதே ஹர்தும் பரேஷாம் த⁴நம்
நித்யம் க்ரு’த்ரிமஸாது⁴வேஷமயதாம் நாநாவித⁴ச²த்³மநாம் ॥ 77॥
ஸ்தாயூநாம் பதயே நமோ நம இத³ம் ஸம்பா⁴ரஶீலாய தே
தா³ட்⁴யார்த²ம் நிதராம் வநேஷு ஸததம் த்ராதும் ஜநாநாஶ்ரிதாந் ।
ஸுவ்யக்தம் பரித:ஸதை³வ சரிதே ஸ்வாமிந்நரண்யேऽநிஶம்
த³ஸ்யூநாம் வஸதாம் நமோऽஸ்து பதயே தேப்⁴யோऽபி நித்யம் நம:॥ 78॥
யே ருத்³ரா:ஸத்³ரு’ஶாஸ்த்வயா த்⁴ரு’தமஹாவஜ்ராத்³யநேகாயுதா: ⁴
தேஷாம் சாநுசரா வராயுத⁴த⁴ரா:ஸ்தோமாவிதாரோऽத²வா ।

மர்த்யேஷ்வப்யத²ஹிம்ஸகாஶ்ச த⁴நதா⁴ந்யாதீ³ந்யலம் முஷ்ணதாம்
வ்யாதீ⁴நாம் பதயே நமோऽஸ்து ப⁴வதே தேப்⁴யோऽபி நித்யம் நம:॥ 79॥
உத்கோஶாஸித⁴ரேப்⁴ய ஆஶு நக³ரே நக்தம் சரத்³ப்⁴ய:ஸதா³
சௌர்யாயை ச ஹரந்தி யே நிஶி த⁴நம் ஹத்வைவ தேஷாமபி
நாதா²யாஸ்து நமோ நமோऽத்³ய தமஹோஷ்ணீஷாய துப்⁴யம் நம:॥ 80॥
வ்யாதை: ⁴ஸஞ்சரதே ஹரந்தி ப்ரு’தி²வீம் யே வா ப்ரக்ரு’ந்தா ப³லா-
த்க்ஷுத்³ராரண்யகி³ரிப்ரதே³ஶபதய:க்ஷுத்³ரக்ரியஶிக்ஷிதா
ஹந்தார:குலலுஞ்ச²காஶ்ச (?) பதயஸ்தேஷாம் நமஸ்தே நம: ।
ஹஸ்தேநைகதமேந ஸம்ப்ரதித³தா⁴நேப்⁴யோ மஹேஷும் த⁴நு:

ஸஜ்யம் சாந்யதமேந வா பதி² கரேணாத்தம் மஹத்³ப்⁴யோ நம:॥ 81॥
அஸ்யத்³ப்⁴யஶ்ச நமோऽத²குர்வத²இமே யுத்³தா⁴ய ஸஜ்ஜாந்யலம்
ஸஜ்ஜே தி³வ்யத⁴நுஷ்யமோக⁴ஶரஸந்தா⁴நம் முஹுர்வேக³த: ।
குர்வத்³பி⁴ஶ்ச நமோ நம: ஶரவராந் ஸந்தா⁴ய சாபே ஸமா-
கர்ஷத்³ப்⁴யோ விஸ்ரு’ஜத்³ப்⁴ய ஏவ ச நமோ பூ⁴யோ நம:ஸாயகாந் ॥ 82॥
ஜ்யாமுக்தாந் பரித: பராந் அபி⁴முகா²ந் ஸம்ப்ராபயத்³பி: ⁴ ஶரை:
தை: ஶத்ரூந் ப்ரஹரத்³பி⁴ரேவ பரித: ஶஶ்வந்நமோ வோ நம: ।
ஆஸீநேப்⁴ய இதஸ்ததோ பு⁴வி ஶயாநேப்⁴யோ கு³ஹாப்⁴யந்தரே-
ऽப்யாயாஸேந ச வோ நமோ நம இத³ம் தேஷு ஸ்வபத்³ப்⁴ய:ஸுக²ம் ॥ 83॥
ஜாக்³ரத்³ப்⁴யஶ்ச நமோ நம: க்வசித³த⁴ஸ்திஷ்ட²த்³ப்⁴ய ஏவ க்வசித்
தா⁴வத்³ப்⁴யஶ்ச நமோ நமஶ்ச ஸமுபாவிஷ்டேப்⁴ய ஏவ க்வசித் ।
ஸ்வாமிப்⁴ய:ஸத³ஸாம் நமோ நம இத³ம் சாஶ்வேப்⁴ய ஏவாபி வா
யேஷாம் ஶ்வஸ்தநவித்தமாத்ரமபி வா நைவஸ்தி தேப்⁴யோऽபி வா ॥ 84॥
அஶ்வாத்⁴யக்ஷதயேவ உஜ்ஜ்வலமஹாஸ்த்ரேப்⁴யோ நம:ஶ்ரீமதோ
தே³வஸ்யாநுசரா: கிராதவபுஷ:ஶ்ரீருத்³ரஸங்கா: ⁴ பரே ।
லீலாஸம்ப்⁴ரு’தவிக்³ரஹா ப⁴க³வத: தஸ்யாம்ஶபூ⁴தா:ஸதா³
யே சாந்யே பரிதஶ்சரந்தி ப³ஹவஸ்தேப்⁴யோऽபி நித்யம் நம:॥ 85॥
ஸ்வாத்மாநம் ஹ்ரு’தி³ பா⁴வயந்தமநிஶம் ருத்³ரம் ரிபுக்⁴நம் ஸதாம்
ராஜாமாத்யஸமஸ்தராஷ்ட்ர புரஹஸ்த்யஶ்வாதி³ ரோகா³பஹம் ।
ப³ர்ஹோத்தம்ஸத⁴ரம் கிராதவபுஷம் தே³வம் யுவாநம் ஶ்வபி⁴-
ர்பூ⁴தைஶ்சாவ்ரு’தமக்³ரதோ முநிஜநைர்த்⁴யேயம் ஸதா³ப்⁴யர்சிதம் ॥ 86॥

யோऽத்ராநுவாகத்ரயமேதத³த்³பு⁴தம்
யோऽர்த²ம் ததா² த்⁴யாநமித³ம் ஸதா³முதா³ ।
ஸந்தா⁴ய மந்த்ராம்ஶ்ச ஶிவஸ்ய பா⁴வயேத்
பராம் ச முக்திம் ஸமவாப்ய முக்ததீ: ⁴ ॥ 87॥
ஸர்வாப்⁴யஶ்ச நமோऽஸ்து யா ப⁴க³வத: ஸேநா:ஸமஸ்தாகி²லா-
நாவித்⁴யந்தி ஜக³த்³தி⁴தாய விவித⁴ம் யாஸ்தாட³யந்த்யுத்³த⁴தாந் ।
யா உத்க்ரு’ஷ்டக³ணைஶ்ச பத்திநிவஹை: பூர்ணாஶ்ச யா ஹிம்ஸிந:
வ்யாபாராந் பரிகூ³ஹயந்தி குஶலப்ரஜ்ஞாவிஶேஷாஶ்ச யே ॥ 88॥
தேஷாம் யே பதயஶ்ச யே த்வநியதம் ம்ரு’த்யும் முஹு:ஸம்ஶ்ரிதா
நாநாஜாதிஸமுத்³ப⁴வா ப³ஹுவித⁴க்ஷுத்³ரக்ரியா ஜீவிநாம் ।
யே பூ⁴தாநத² யாநவந்த்யபி ச யே யே பூ⁴தரக்ஷோக³ணா
ருத்³ரா: பாரிஷதா³ஸ்ததா²தி⁴பதயஸ்தேஷாம் ச யே யே பரே ॥ 89॥
யே வா முண்டி³தமஸ்தகாதிவிவிதா⁴காராஶ்ச யே ஸ்வேச்ச²யா
ஸிஹ்மவ்யாக்⁴ரக³ஜாஶ்வஸைரிப⁴வ்ரு’ஷாத்³யாகாரபா⁴ஜஶ்ச யே
ஜ்ஞாநாகாரகு³ணப்ரபா⁴வவிப⁴வைர்நித்யம் மஹாந்தஶ்ச யே
க்ஷுத்³ரஜ்ஞாநகு³ணப்ரதா⁴நவிப⁴வா யே வா ரதா²தி⁴ஷ்டி²தா:॥ 90॥
யே யோதே⁴ஷு(யுத்³தே⁴ஷு) ரதா²ந்விதேஷு சரணைர்தா⁴வந்தி ஶத்ரூந் முஹு:
யே சந்த்³ரார்கமஹீமுகா:²ஸுரக³ணா: ப்ராப்தா ரத²த்வம் விபோ:⁴ ।
யே ரக்ஷந்தி ரதா²ந் வஹந் ஸ்வயமநாருஹ்யைவ ஶக்த்யா ஸ்வயா
யே ருத்³ரா: பரித: ஶிவஸ்ய புரத: ஸேநாத்வமத்⁴யாஸதே ॥ 91॥
ஏதாஸாமபி நாயகா:ஸுரவரா: யே ஸூதரூபா:ஸுரா:
யே க்³ரு’ஹ்ணந்தி ரதே²ஷு ரஶ்மிநிவஹாந் ஸூதாஜ்ஞயா கிங்கரா: ।
யே ஸ்யுர்வர்த⁴நிஜாதிஜா அபி ச யே த³க்ஷா ரதா²நாம் க்ரு’தௌ
யே ஜாதாஶ்ச குலாலஜாதிஷு ததா² யே லோஹகாராஶ்ச யே ॥ 92॥
நாநாபக்ஷிஸமூஹபோ³த⁴நவிதௌ⁴ த³க்ஷாஶ்ச யே வை ஜநா:
மத்ஸ்யாதி³ப்ரதிதா⁴தகா அபி ச யே குர்வந்தி தீக்ஷ்ணாநிஷூந் ।
யே வா த⁴ந்வக்ரு’தஶ்ச யே வநம்ரு’க³வ்யாதா:⁴ஸதா³ யே நரா:
நேதாரஶ்ச ஶுநாம் ச வ்ரு’த்திநிரதா யே வா ஶுநாமாக்ரு’திம் ॥ 93॥
பி³ப்⁴ராணா அத² யே ஶுநாம் ச பதய: ஶம்போ⁴ரதா²ம்ஶாம்ஶகா:

ஸர்வே மர்த்யஜக³த்³க³தா:குமநுஜா விஶ்வேஶ்வராம்ஶாஶ்ச யே ।
யே பூ⁴மௌ தி³வி ஸூர்யசந்த்³ரத⁴ரணீப்³ரஹ்மாக்³நிவிஷ்ண்வாத³யோ
யே ருத்³ராஶ்ச ஜக³ந்தி பாந்தி பரித: பூர்ணா: ஶிவஸ்யாம்ஶத:॥ 94॥
யே ஸந்தி ப்ரமதா³(தா²)தி³ரூபசரிதா:ஸர்வேப்⁴ய ஏவாது⁴நா
தேப்⁴ய:ஸம்ப்ரதி பூருஷம் ஸ்துதிநுதிம் க்ரு’த்வா நமஸ்குர்மஹே ।
ஶம்பு⁴ம் து:³ஸஹது³ஷ்டகுஷ்ட²விவித⁴வ்யாதி⁴ஜ்வராபஸ்மரோ-
த்³த⁴ர்தாரந்தம்ஸ்மரஹம் ஹரம் புரஹரம் து³ர்வாஸநாம்நார்சிதம் ॥ 95॥
ப⁴ஸ்மோத்³தூ⁴லிதவிக்³ரஹம் த்ரிணயநம் பா⁴ஸ்வஜ்ஜடாமண்ட³லம்
ஸ்வாஸீநம் வ்ரு’ஷபே⁴ க³ணை: பரிவ்ரு’தம் ஸாம்ப³ம் ஸதா³ பா⁴வயே ॥ 96॥
- -

ஶ்ரீருத்³ரம் யஜுஷாம் ச மத்⁴யமமஹாகாண்டே³ சதுர்தை²ஸ்தி²தம்
ஸம்ஸாராமய பே⁴ஷஜம் ப்ரஜபதாம் விஶ்வேஶப⁴க்திப்ரத³ம் ।
தஸ்மிந்நர்த²யுதோ விபா⁴ஸதி ஹ்ரு’தா³ மந்த்ராநுவாகாந் முதா³
சாதுர்த:²ஸகலாத்மநாம் ப⁴க³வதோ வக்தும் ப்ரவ்ரு’த்தோ முநே ॥
- -

விஶ்வம் ய:ஸததம் பி³ப⁴ர்தி ஸமதி⁴ஷ்டா²யைவ மூர்த்யஷ்டகம்
யஸ்தாபி⁴ஸ்தநுபி: ⁴ ஶிவாபி⁴ரநுக்³ரு’ஹ்ணாதீஹ தஸ்மை நம: ।
ய:ஸர்வத்ர ஸுபூர்ண ஏவ ப⁴வதி ஸ்வஸ்மிந் விலீநம் ஜக³த்
பூ⁴யோ ப⁴வதி ஸ்தி²தம் ப⁴வதி தத்³யஸ்மிம்ஶ்ச யோ பா⁴வ்யதே ॥ 97॥
யோகீ³ந்த்³ரைர்ப⁴க³வாந் அபாம் ஸ்வயமதி⁴ஷ்டா²தா ச யோऽஸௌ ருஜாம்
நித்யம் த்³ராவயதாம் ஸதாம் ஸ்வயமதி⁴ஷ்டா²தா ச ஸூர்யஸ்ய ய: ।
தஸ்மை நித்யமித³ம் நமோऽஸ்து யுக³பத்கல்பாந்தகாலே ஜக³த்
ஸ்ரு’ஷ்ட்வைவாஶு விஹிம்ஸதே ஹி யமதி⁴ஷ்டா²தா ததா²க்³நேரபி ॥ 98॥
ஆஜ்ஞாத³ண்ட³த⁴ரப்ரஹாரித மஹாமாயோருபாஶ: பஶூந்
ப்³ரஹ்மாதீ³நவதீஹ பூ⁴தநிவஹாதி⁴ஷ்டா²நரூபஶ்ச ய: ।
தஸ்மை ஸர்வஸுராதி⁴காய ஜக³தாமீஶாய துப்⁴யம் நமோ
நீலக்³ரீவகலேவராய ஶிதிகண்டா²யாஸ்து துப்⁴யம் நம:॥ 99॥
யோகீ³ஶாய கபர்தி³நேऽகி²லமஹாயாகே³ஷு தீ³க்ஷாப்⁴ரு’தே
துப்⁴யம் வ்யுப்தஶிரோருஹாய யஜமாநாகாரபா⁴ஜே நம: ।

தே³வேஶாய ஸஹஸ்ரலோசநப்⁴ரு’தே ஶக்ராத்மநே தே ஶதா-
ந்யத்யந்தோத்தமத⁴ந்வபா³ணவிவிதா⁴நேகாயுதா⁴நாம் யுதி⁴ ॥ 100॥
பி³ப்⁴ராணாய நமோ கி³ரீஶ்வரக்ரு’தாவாஸாய தி³க்³வாஸஸே
ரஶ்மிவ்ராதவ்ரு’தார்கமண்ட³லஸமாவிஷ்டாய ஸூர்யாத்மநே ।
ஸர்வப்ராணிஹ்ரு’த³ம்பு³ஜேஷு வஸதே துப்⁴யம் நமோ ரேதஸ:

ஸேக்த்ரே தி³வ்யஹிரண்மயஸ்ய ச ஹரேர்க³ர்பே⁴ விதா⁴த்ரே விதே: ⁴ ॥ 101॥
ஶூராயாத்தமஹேஷவே நம இத³ம் ஸ்வல்பப்ரமாணாய ச
ஸ்வேச்சா²ஸங்குசிதாங்க³காய ச நமஸ்தஸ்மை ப்³ரு’ஹத்³ரூபிணே ।
ஜ்ஞாநாகாரவயஸ்தபோபி⁴ரபி⁴வ்ரு’த்³தா⁴யஸ்து தஸ்மை நமோ
வ்ரு’த்³தா⁴யாதி⁴கதீ³ர்க⁴காலவயஸாம் ஸ்தோத்ரை: ப்ரவ்ரு’த்³தா⁴ய ச ॥ 102॥
ஸம்யக்³வர்த⁴யதே ஸ்வப⁴க்தநிவஹாந் தே³வாய தஸ்மை நம:
விஶ்வாக்³ர்யாய ததா² ப்ரதா⁴நபுருஷாயேத³ம் நமோऽஸ்த்வாஶவே ।
ஶீக்⁴ராநேகக³திப்ரபே⁴த³குஶலாயேத³ம் நம: ஶம்ப⁴வே
ஸ்வாவிர்பா⁴வவதே ச தாஸு விவிதா⁴காரப்ரவாஹாஸு ச ॥ 103॥
நித்யம் ஸந்நிஹிதாய தே நம இத³ம் ஸ்தா²நே மஹோர்மிஷ்வபாம்
நிஷ்கம்பா விக³தஸ்வநா: புநரபாம் வீசிஸ்வநாஶ்சாபி யா ।
ஆபஸ்தாஸு ச ஸர்வதா³ நிவஸதே தஸ்மை நம:ஸ்ரோதஸாம்
மத்⁴யே ஸந்நிஹிதாய கிஞ்ச வஸதே த்³வீபேஷு புண்யேஷு ச ॥ 104॥
துப்⁴யம் தே³வ நம: பிதாமஹஹரீந்த்³ரேப்⁴ய: ப்ரஶஸ்தாய ச
ஜ்யேஷ்டா²யாதிமநோஜ்ஞநித்யதருணாகாராய நித்யம் நம: ।
விஶ்வஸ்மாத³பி பூர்வமேவ வஸதே ஸ்தா²த்ரே ச தஸ்மாத்பரம்
ஜந்மாந்தாதி³விவர்ஜிதாய ச நமோ மத்⁴யே ப்ரஸித்³தா⁴ய ச ॥ 105॥
லீலார்தே² ஶவதா⁴ரிணே நம இத³ம் துப்⁴யம் ஜக⁴ந்யாய ச
ஸ்தி²த்யந்தாதி³மதாமஶேஷஜக³தாம் மூலாய துப்⁴யம் நம: ।
கா³ந்த⁴ர்வே நக³ரே ததை²வ நக³ரேஷ்வந்நேஷு ஸர்வேஷு ச
ஸ்தா²த்ரேऽதீ⁴ஶதயா ப்ரதீபஸரணே த³க்ஷாய துப்⁴யம் நம:॥ 106॥
ப்ராணிப்ராணஸமூஹஸம்யமநமப்யந்தே ஸ்வயம் குர்வதே
நித்யம் ஸம்வஸதே யமஸ்ய ச புரே காலாந்தகாத்³யாத்மநா ।
விஶ்வக்ஷேமவிதா⁴யிநே நம இத³ம் ஸௌராத்மநா சோர்வரா:
ஸ்வாவிர்பா⁴வஸமஸ்தஸஸ்யநிவஹஸ்யாவர்த⁴யித்ரே ஸதா³॥ 107॥

rudrArthavivaraNam.pdf 15



ருத்³ரார்த²விவரணம்

தா⁴ந்யாத்³யாத்மதயா க²லேஷு வஸதே துப்⁴யம் நம:ஸர்வதா³
லோகே வாச்யதயா ஸ்தி²தாய ஸததம் தே³வை:ஸஹ க்ரீட³தே ।
கல்பாந்தேऽப்யவிநாஶிநே ஶ்ருதிஶிரோவேத்³யாய துப்⁴யம் நம:
ஸ்வாரண்யாய ச ரக்ஷகாய ச நம: ஶுஶ்ரூஷமாணாய ச ॥ 108॥
வர்ணத்⁴வந்யுப⁴யாத்மநா ஶ்ருதிபுராணாதௌ³ ப்ரஸித்³தா⁴ய ச
ப்ரத்யுப்தப்ரதிஶப்³த³ரூபிண இத³ம் துப்⁴யம் நம: ஶீக்⁴ரகா³ம் ।
ஸேநாம் பாலயதேऽதி ஶீக்⁴ரக³ரதா²யேத³ம் நமஸ்தே நம:
ஶூரஶ்ரேஷ்ட²தமாய து³ஷ்டநிவஹாந் ஸம்பி⁴ந்த³தே தே நம:॥ 109॥
வர்ணஶ்ரேஷ்ட²ப்⁴ரு’தே விஶிஷ்ட விலஸத்³தே³ஹாய துப்⁴யம் நம:
தி³வ்யோபாயநப⁴ஸ்மபா⁴ஜந ஶிரஸ்த்ராணாதி³கம் பி³ப்⁴ரதே ।
ஆகு³ல்ப²ஸ்த²லலம்பி³கஞ்சுகப்⁴ரு’தே நித்யம் நமோऽஸ்துஶ்ருதி-
க்²யாதாய ஶ்ருதிவிஶ்ருதாயுத⁴ப்⁴ரு’தே விக்²யாதஸேநாய ச ॥ 110॥
ஶம்பு⁴ம் ஶத்ருப⁴யாபஹம் ஜயமஹாஸாம்ரஜ்யஸத்புத்ரத³ம்
கோ³ரீபாணிஸரோருஹார்பிதமஹாஹேமாத்³ரிபா³ணாஸநம் ।
பா³ணாலங்க்ரு’தபாணிமேணவிலத்³பா³லேந்து³க³ங்கா³த⁴ரம்
ஶாந்தம் ஸுந்த³ரரூபிணம் வ்ரு’ஷவராரூட⁴ம் ப⁴ஜே ஸர்வதா³॥ 111॥
- -

ருத்³ரார்த²விஶ்ருதபதா³ர்த²ஸுபோ³த⁴ஸார-
வாக்யார்த²வைப⁴வமித³ம் ப்ரகடாநுவாத³ம் ।
பஞ்சாஸ்யஶ்ராந்தஶ்ருதிவிஶ்ருதி பஞ்சவாக-
வைதா³நுவாகமித³மேவ மஹார்த²ஸாரம் ॥
- -

தே³வீஶாய நமோऽஸ்து து³ந்து³பி⁴மஹாநித்⁴வாநரூபாய ச
ப்ரௌடா⁴த்யுந்நதவைப⁴வாய வஸதே தே³வைஶ்ச ஸார்த⁴ம் ஸதா³ ।
பே⁴ரீவாத³நத³ண்ட³ரூபிண இத³ம் துப்⁴யம் நம:ஸர்வதா³
து³ஷ்டாந் த⁴ர்ஷயதே விமர்ஶகுஶலாயாஶேஷவித்³யாஸு ச ॥ 112॥
நித்யம் ப⁴க்தஜநே ப்ரக்ரு’ஷ்டகருணாஶீலாய தஸ்மை நமோ
தௌ³த்யம் கர்ம ச குர்வதே ஸுமநஸாம் ப்ராணாய வஹ்ந்யாத்மநே ।
ப⁴க்தேப்⁴ய: க்ரு’பயா ப்ரக்ரு’ஷ்டத⁴நதா³யேத³ம் நமோ பி³ப்⁴ரதே

க²ட்³க³ம் சேஷுதி⁴முத்தமம் நம இத³ம் தீக்ஷ்ணேஷுஹஸ்தாய ச ॥ 113॥
தீக்ஷ்ணாநேகஶராயுதா⁴ய ச நம: ஸௌம்யாய ச ஸ்வோசிதா-
மோகா⁴நேகமஹாயுதா⁴ய ஶுப⁴ஸத்கோத³ண்ட³ஹஸ்தாய ச ।
துப்⁴யம் தே³வ நமோऽஸ்த்வநேகவிவித⁴க்ஷுத்³ரார்த²ஸஞ்சாரிணே
ப்ரக்²யாதாய சராயசாசரமஹாலிங்கே³ஷு பூஜ்யாய ச ॥ 114॥
நிர்மக்³நாம்ப⁴ஸி பூ⁴தலே ஸது³த³கே தே³ஶேஷு சாகர்த³மே
விக்²யதேஷு ஸரஸ்ஸு விஶ்ருதநதீ³ ஶ்ரேஷ்டா²ஸு நாதே³ऽபி ச ।
தே³வாத்³யர்த²நிவேஶிதேஷு நிவஹகூபேஷு க³ர்தேஷு ச
ஸத்³வர்ஷாம்ப⁴ஸி சாபி மேக⁴நிவஹே வித்³யுத்ஸுதப்தாம்ப⁴ஸி ॥ 115॥
தீ³ப்தாப்⁴ரே ஸ்பு²ரதா³தபேஷு ச மஹாவாதே சரிஷ்யந்மஹா-
பூ⁴தவ்ராதயுகா³ந்தது:³ஸஹஶிலாவர்ஷோக்³ரஸம்வர்தகே ।
க்³ரீஷ்மே வாதஸமுத்த²பாம்ஸுநிவஹே வாத்யாஸு வாऽந்யத்ர வா
யா ஸத்தாஸ்தி ததா³த்மநா ஜக³தி³த³ம் வ்யாப்ய ஸ்தி²தாயாநிஶம் ॥ 116॥
ய:ஸர்வாணி ஸதை³வ பாதி பரிதோ வஸ்தூநி வாஸ்தோஷ்பதி-
ஸ்தஸ்மை சாஸ்து நமோऽஸ்து ஸர்வபு⁴வநவ்யாப்தாய ஸர்வாத்மநே ।
ருத்³ரம் பீ⁴மகநாமகேந முநிநா ஶ்ரீஹேமகோஶேந ச
த்⁴யாதம் வஶ்யஸுரூபவடிஸுதஸத்ஸம்பத்திமேதா⁴யுஷாம் ॥ 117॥
வித்³யாऽऽரோக்³யஸுதே⁴நுபட்டஸுமஹாஸாம்ராஜ்யமோக்ஷஶ்ரியாம் ।
தா³தாரம் த்³விபசர்மலம்பி³தஜடாஸர்பாதி³சிஹ்நம் ப⁴ஜே ॥ 118॥
- -

ருத்³ரார்த²ஸாரபத³மந்த்ரபதா³ர்த²ஸார-
புண்யாநுவாகவிஶத:³க²லு ஷஷ்ட²ஸப்த: ।
விஶ்வாதி⁴கப்ரணதிபோ³த⁴கஸர்வபா⁴வ-

யுக்தோ ஹி ப⁴க்தவரமுக்திகஶக்திதா³யீ ॥
- -

லோகாநுக்³ரஹகாம்யயாऽகி²லஸதாம் த்⁴யேயஶ்ச ய:ஸர்வதா³
த⁴த்தே ய: ஶிவஶம்பு⁴ஶங்கரமுகா²நேகாபி⁴தா⁴நாநி ச ।
தஸ்மை தே³வ நமோऽஸ்து ய: கருணயா ப்ராது³ர்ப⁴வந்நக்³ரதோ
ப⁴க்தாந் பாதி ஸஹோமயா ப்ரதிதி³நம் தே³வாந் பித்ரூ’ந் மாநவாந் ॥ 119॥

அந்யாநப்யம்ரு’தேந தர்பயதி ய: ஸோமாத்மநா ஶங்கர:
ஸர்வாநப்⁴யுத³யேந தர்பயதி ய: ஸோமாதி³யாகா³த்மநா ।
பஶ்சாத்³த்³ராவயதி ஸ்வயம் ப்ரணமதாம் நித்யம் ருஜம் ப்ராணிநாம்
தஸ்மை தே³வ நமோऽஸ்து நித்யமுத³யத்காஶ்மீரதாம்ராய ச ॥ 120॥
ஸிந்தூ³ராருணமூர்தயே தத³நு தே ஸூர்யாத்மநேத³ம் ஜக³த்
(ஸிந்தூ³ராருணமூர்தயே தி³நகராகாராய ஸர்வஞ்ஜக³த்)
த்³யுத்யா த்³யோதயதே ச ஶம் க³மயதே ப்ராபய்ய ப⁴க்தம் ஜநம் ।
ஸர்வாண்யாலயதே பஶூந் விதி⁴முகா²ந் சோராரிதாபாத்யய-
வ்யாதி⁴ப்⁴ய: க்ரு’பயாऽவதே நம இத³ம் தே து³ஷ்ப்ரத⁴ர்ஷாய ச ॥ 121॥
து:³கா²த்³யைர்யஜமாநமூர்தய இத³ம் யேப்⁴ய:ஸமஸ்தம் ஜக³த்
ஜந்மவ்யாதி⁴ஜராவிபத்திமரணாதி³ப்⁴யோ பி³பே⁴தீத்³ரு’ஶா ।
யஸ்மாத்³பி³ப்⁴யதி தேऽபி தே ப⁴க³வதே தஸ்மை வியந்மூர்தயே
துப்⁴யம் தே³வ நமோ யதா³ க²லஜநா:ஸாதூ⁴ந் ஜிகா⁴ம்ஸந்தி யே ॥ 122॥
ஆவிர்பூ⁴ய யத³க்³ரத: ப்ரத²மதஸ்தேஷாம் நிஹந்த்ரே ச யே
தூ³ரே த்வாமபஹாய ஸர்வஜக³தா³ராத்⁴யம் குமார்கே³ஸ்தி²தா: ।
தேஷாமேவ து³ராத்மநாம் சிரதரே காலே நிஹந்த்ரே நமோ
ஹந்த்ரே ஹந்தி ப³லேந யேந மஹதா ஹந்தவ்யமாஶு க்ஷணாத் ॥ 123॥
தத்³ரூபாய பஶூந் க்ரு’தாவிவ மஹாஸம்ஹாரகாலே ப³லாத்-
யாத்யந்தாதிஶயேந ஹந்த்யபி ஹரிப்³ரஹ்மேந்த்³ரமுக்²யாத³ராத் ।
ஆதார்யஸ்ய சராசரஸ்ய ஜக³தஸ்தஸ்மை நமோऽஸ்து ப்ரபோ⁴
ருத்³ரா: பாந்தி ஜக³ந்தி யே ச பரிதோ வ்ரு’க்ஷாதி³ரூபா: பரே ॥ 124॥
யே ருத்³ராஹரிதாப⁴கேஶநிவஹாஸ்தேப்⁴யோऽபி நித்யம் நம:
ஸம்ஸாரார்ணவமாஶு தாரயதி யஸ்தாராத்மக:ஸர்வதா² ।
ப்³ரஹ்ம ப்³ரஹ்மவிதா³ம் சிராது³பதி³ஶம்ஸ்தஸ்மை நமஸ்தேऽஸ்து யத்³-
து:³கா²பாயமயம் ஸுக²ம் யதி³ ததா³பா⁴க்³யம் பரத்ரேஹ ச ॥ 125॥
ஸாக்ஷித்வேந தயோ: ஶமித்யபி மயஶ்சேதீஹ விக்²யாதயோ:
த்³ருஷ்டும் நித்யஸுகா²த்மநே நம இத³ம் ஶ்ரீஶங்கராக்²யாய ச ।
ஸர்வஸ்மை ஜக³தே கரோதி க்ரு’பயா ய: ஶம்மயஶ்சாநிஶம்
தஸ்மே தேऽஸ்து நம:ஶிவாய ச கு³ணாதீதாய ஶுத்³தா⁴ய ச ॥ 126॥
இச்சா²ஶக்த்யவியுக்தசித்³க⁴நஶரீராயாவ்யயாயாத்மநே

பூர்ணாநந்த³தராய பூர்ணஸுக²தா³யாஜஸ்ரபூர்ணாய ச ।
லோகாநாமவிபர்யயேண குருதேऽத்யந்தம் ஶிவம் ய:ஸதா³
தஸ்மை சாஸ்து நம: ப்ரயாக³ப³த³ரீகேதா³ரகாஶ்யாதி³ஷு ॥ 127॥
தீர்த்²யோ யோ ஹி மருத்³வ்ரு’தா⁴தி³ஸரிதாம் கூலம் ச கோ³தா³வரீ-
க்ரு’ஷ்ணாஸிந்து⁴ஸரஸ்வதீமுக²ஸரித்பாரம் தத³ர்வாக்தடம் ।
நித்யம் ஸந்நிஹிதாய தேஷு ஜக³தாம் த்ராணாய துப்⁴யம் நம:
ப்ராப்யைவோத்தமயோநிஜந்மகு³ணமுத்கர்ஷக்ரமாத்ப்ராணிநாம் ॥ 128॥
மக்³நாநாம் ப⁴வஸாக³ரே கருணயா சோந்மஜ்ஜயித்ரே ப⁴வா-
தூ³ர்த்⁴வம் சோத்³த⁴ரதே நம: க்ரமவஶாத்பாரம் ப⁴வாம்போ⁴நிதே:⁴ ।
ப்ராப்தாந்கர்மவஶேந ஜந்துநிவஹாநாவர்தமாநாந்புந:
கர்தும் ப்ரேரயதே தி⁴யஸ்தத³நு தாந்மத்⁴யே ப⁴வாப்³தே⁴ஶ்சிரம் ॥ 129॥
ஸர்வாந்ப்⁴ராமயதே நமோऽஸ்து ப⁴வதே புண்யேஷு த³ர்பா⁴தி³ஷு
க்ஷுத்³ரப்ராணிகுலேஷு பா³லத்ரு’ணவத் ஸ்வல்பப்ராமாணேஷு ச ।
பே²ந்ய: பே²நவத³ல்பகாலமத²வா யாவத்ஸு ஜந்துஷ்வபி
ஏவம் தத்ஸிகதாஸு தத்³வத³தி⁴கம் க்ஷுத்³ரேஷு நீரேஷ்வபி ॥ 130॥
நாநாபுண்யநதீ³ப்ரவாஹநிவஹே தத்துல்யபூ⁴திஷ்வபி
ஶ்ரேஷ்ட²ப்ராணிஷு சேரிணேஷு ச ததா² நித்யக்ரியாமாநிஷு ।
ப்ரக்²யாதே பதி² ச ப்ரக்ரு’ஷ்டதரஸந்மார்கா³நுவர்திஷ்வபி
க்ஷுத்³ராநேகஶிலாதிகர்கஶதரே தே³ஶே குஶீலே ஜநே ॥ 131॥
வஸ்தவ்யே விஜநே ஜநேஷ்வதி(பி) ததா² யோக்³யேஷு சைதேஷு ய:
ஸர்வேஷ்வேவமநுக்³ரஹாய ஜக³தாம் ஆஸ்தே விபு: ⁴ ஸர்வத: ।
தஸ்மை தேऽஸ்து நம: கபர்தி³ந இத³ம் ஸத்குண்ட³லாயாநிஶம்
ப⁴க்தாநாம் புரத:ஸ்தி²தாய ச நமோ கோ³ஷ்டே² க்³ரு’ஹாப்⁴யாந்தரே ॥ 132॥
தல்பேऽநல்பதரே தவாதிவிவித⁴ப்ராஸாத³மத்⁴யே ததா²
காடே பர்வதக³ஹ்வரே ஹ்ரத³வரே நீஹாரவாரிஷ்வபி ।
ஸத்பாம்ஸௌ விஷமே ரஜஸ்யபி ததா² ஶுஷ்கேऽபி சார்த்³ரேऽபி ச
தே³ஶே லுப்தத்ரு’ணாதி³கே ச பரித: பூர்ணே த்ரு’ணாத்³யை:ஸ்த²லே ॥ 133॥
உர்வ்யாமத்⁴யபி³லாக்ரு’திப்ரதிக்ரு’தௌ பர்ணேஷு பர்ணவ்ரஜே-
ஶூரேஷ்வஸ்தி ஶிவோऽயமேவமபி⁴த:ஸச்சித்ஸுகா²ம்ஶை:ஸ்வயம் ।
பூ⁴தம் பா⁴வி ச வர்தமாநமநு ஸங்க்³ரு’ஹ்ணாதி பு³த்⁴யா ஸதாம்

ப⁴க்த்யா பா⁴வயதாம் ஸ ஏவ ஸுலப⁴ஸ்தஸ்மை நம:குர்மஹே ॥ 134॥
ப்ராரப்³தா⁴கி²லகர்மப³ந்த⁴விநிவ்ரு’த்த்யர்த²ம் ச பாபாத்மநாம்
ஆதி⁴வ்யாதி⁴ஜராரிதஸ்கரமஹாஸர்பாதி³நக்ராதி³பி: ⁴ ।
க்ஷிண்வத்³ப்⁴யோ விவித⁴ம் நமஸ்தநுப்⁴ரு’தாம் கர்மாநுரூபம் ப²லம்
தா³தும் து³ஷ்க்ரு’திநஸ்த்விமே ஸுக்ரு’திநஶ்சேமே கிலேத்யந்வஹம் ॥ 135॥
லோகாநுக்³ரஹகாம்யயாபி ச விசிந்வத்³த்³ப்⁴யோ நமோ வோ நமோ
மர்யாதா³ ச ஸுநிஶ்சிதா ச நியமேநாயு:க்ஷய: ப்ராணிநாம் ।
ஹந்த்ரு’ப்⁴யஶ்ச நம: கத²ஞ்சித³பி ஸர்பேயு: க்வசித்ப்ராணிந:
ப்ராயேணேதி ஹி ஶாஸிதும் தநுப்⁴ரு’த:ஸர்வாந் ஸமஸ்தாந் ஸதா³॥ 136॥
நீரந்த்⁴ரம் ஸுவிஜ்ரு’ம்பி⁴தம் ஜக³தி³த³ம் வ்யாப்ய ஸ்தி²தேப்⁴யோ நம: ।
ஶ்ரீருத்³ராநுசராஶ்ச கு³ப்தமபரே யே ஸந்தி தேப்⁴யோ நம:॥ 137॥
வ்யக்தாவ்யக்ததயா சராசராமயம் விஶ்வம் ஸதா³ந்தர்ப³ஹி-

ர்வ்யாப்தா விஶ்வப⁴வாப⁴வஸ்தி²திக்ரு’தோ விஶ்வாத்மகா விஶ்வபா: ।
விஶ்வஸ்மாத³தி⁴காஶ்ச விஶ்வபதயஸ்தந்நிக்³ரஹாநுக்³ரஹ-

வ்யக்³ராத்யுக்³ரஸுஶாந்தவிக்³ரஹக்ரு’தோ ருத்³ராஸ்த்வத³ம்ஶாஶ்ச யே ॥ 138॥
தத்³ரூபேண வயம் நதிஸ்துதிஶதைஸ்த்வாம் ப்ரீணயந்தோऽது⁴நா
ஸுப்ரீதம் வரத³ம் க்ரு’பாலுமப⁴யம் ஸம்ப்ரார்த²யாம: ஶிவம் ।
பி³ப்⁴ராண: கவசம் விபா⁴தி ப⁴க³வாந் ய: பாபிநாம் து³ர்க³தே:
ப்ரத்யேத³ம் க²லு து:³க²து:³ஸஹமஹாஸம்ஸாரதா³ரித்³ர்யயோ:॥ 139॥
யோऽஸௌ ப்ராபயிதா ஸமஸ்தபு⁴வநம் த்⁴வம்ஸாத்மிகாயா க³தே:
ஶஶ்வத்தாரயிதா ச யோऽகி²லஜக³ந்நாதோ²ऽந்நதோ³ऽபி ஸ்வயம் ।
விஶ்வஸ்யைகக³தி:ஸ ஏவ நிகி²லாலக்ஷ்யஸ்வரூப:ஸதை³-
வாஸ்தே தஸ்ய த³ரித்³ரவஜ்ஜக³தி³த³ம் யந்நாமரூபாத்மகம் ॥ 140॥
ஸர்வஸ்தூ²லஶரீரமேவ யதி³த³ம் யஸ்ய ஸ்வஹ்ரு’த்³யேஶதோ
ய:ஸம்பூ⁴ய ச நீலலோஹித இதி க்²யாத: ஶிர:பஞ்சமம் ।
உத்³வர்தஸ்ய விபோ⁴ர்விதா⁴துரக³ஜாவிஷ்ணோஶ்ச வாமம்வபு-
ர்யோ த³த்வா ஸவிலாஸலோஹித தநுர்நிர்தோ³ஷரூபஶ்ச ய:॥ 141॥
கண்டே² நீலமதீவலோஹிதநிப⁴ம் சாந்யத்ரகா³த்ரம் ஶிவம்
த⁴த்தே ய:ஸததம் த³யாமயதநோ ஸத்வம் ப்ரஸந்நோऽது⁴நா ।

ஏதாந்புத்ரகலத்ரமித்ரபரிவாராதீ³நிமாந் கோ³மஹி-

ஷ்யாதீ³ம்ஶ்சாபி பஶநஹந் ப்ரணமதாம் பீ⁴தாந் க்ருதா⁴ மா க்ரு’தா:²॥ 142॥
து:³கா²த்³யைஶ்ச கதா³பி மா க³மய தாநார்திம் ப்ரஸாதா³த்தவ
ஸ்வாமிந் கிஞ்சித³பி ஜ்வராதி³கமிமாந் மா பா³த⁴தாம் க்வாபி ச ।
ப்ரத்⁴யாதம் புலஹேந ருத்³ரமநிஶம் பூ⁴தாபி⁴சாராதி³க-
த்³ரோஹாரிஷ்டப⁴யாபஹம் த⁴நமஹாஸித்⁴யாதி³கம் த்⁴யாயதாம் ॥ 143॥
ஆகு³ல்ப²ம் ஸிதகஞ்சுகம் ட³மருகோத்³யுக்தோல்லஸத்குண்ட³லம்
த்⁴யாயேத்துந்தி³லபுத்ரபும்ஸதிலகம் ஸந்நூபுரம் பை⁴ரவம் ।
துங்கோ³த்துங்க³துரங்க³ஸம்வ்ரு’தமஹாமாதங்க³மத்⁴யஸ்பு²ர-
த்³தா⁴வத்ப்ரௌட⁴ரதா²யுதாவ்ரு’தலஸஜ்ஜாம்பூ³நத³ஸ்யந்த³நம் ॥ 144॥
அத்⁴யாஸ்தோ ப⁴வதீஹ ய:க்ஷிதிரதே² மாணிக்யஸிஹ்மாஸநம்
ப்³ரஹ்மா ஜாது நிஜாஶ்ரிதாநபி ஜநாந்த்ஸம்பூஜயந் மாநவ: ।
இந்த்³ரப்³ரஹ்மபத³ம் ச ஸம்யமப²லம் ஸாக்ஷாச்ச மோக்ஷஶ்ரியாம்
ஸாலோக்யாதி³சதுர்வித⁴ம் ச ப⁴ஜதாம் தத்³போ⁴க்³யஸாம்யம் ப²லம் ॥ 145॥
யா தே தத்புருஷஸ்ய ருத்³ர ஶிவதா³பூர்வா தநுர்யோகி³நாம்
ஸர்வம் யச்ச²தி யா ச த³க்ஷிணதநு:ஸம்ஸாரருக்³பே⁴ஷஜீ ।
ப்ரக்ஷீணாகி²லகர்மபி⁴ந்ந ஹ்ரு’த³யக்³ரந்தி²ப்ரணஷ்டாகி²லா-
ஜ்ஞாநம் சி²ந்நஸமஸ்தஸம்ஶயமபாஸ்தத்³வைதமஸ்தாரிகம் ॥ 146॥
ஜ்ஞாநம் ப்ரத்யக³பி⁴ந்ந சிந்மயபரப்³ரஹ்மைகலக்ஷ்யம் பரம்
ஸர்வாந் போ³த⁴யத:ஸதா³முநிஜநாந் சிந்முத்³ரயா ப⁴த்³ரயா ।
ருத்³ரஸ்யாதி³கு³ரோ:ஸதாம் ஶிவமயீ யா ஸ்யாத்தநூரூர்த்⁴வகா³
தஸ்ய ஜ்ஞாநக⁴நாத்மிகா தவ கு³ணாதீதா ஶிவாக்²யாऽமலா ॥ 147॥
நித்யாऽऽத்யந்திகப³ந்த⁴முக்திப²லதா³ சேஶாநமூர்தே:ஸதா³
தாபி⁴ஸ்தே திஸ்ரு’பி⁴ஸ்தநூபி⁴ரபி⁴தஸ்த்வம் ஸஜ்ஜநைகார்தி²நா ।
யாவந்மாநுஷபோ⁴க³லாப⁴ஜநிதாநந்தே³ந தீ³ர்கா⁴யுஷம்
த்வாமாராத⁴யிதும் ஶிவம் ஸுக²ய ந: ஶம்போ⁴ த³யாம்போ⁴நிதே⁴ ॥ 148॥
ஜ்ஞாநைஶ்வர்யயஶோத³யாதி³ஸுகு³ணை:ஸர்வைரநந்தைர்ப³லை:

ஸம்வ்ரு’த்³த: ⁴ க்ரு’பயா ஸக்ரு’த்ப்ரணமதாமப்யேகப⁴க்த்யா ஸதாம் ।
ய:ஸம்வர்த⁴யிதா ய ஏவ நிகி²ல ப்³ரஹ்மாண்ட³வித்⁴வம்ஸநா-
ऽऽவிர்பா⁴வோத்³வஹநைகத்⁴ரு’ஷ்ணு பரமம் த⁴த்தே ப²லம் கேவலம் ॥ 149॥

rudrArthavivaraNam.pdf 21



ருத்³ரார்த²விவரணம்

யோऽஸௌ தி³வ்யகபர்த³ப்⁴ரு’த்³யமபி⁴தஸ்தே வீரப⁴த்³ராத³யோ
தீ⁴ராஶ்சாதி⁴வஸந்தி யஸ்ய மஹதா வீர்யேண தீ⁴ரோத்³த⁴தா: ।
க்ஷீயந்தே நிகி²லா: க²லா ப⁴க³வதே ருத்³ராய தத்தே ப்ரியாம்
நித்யம் தாம் பி³ப்⁴ரு’மோ வயம் மிதிமயீம் யா மாநஸார்சாமயீ ॥ 150॥
ஸ்வர்கோ³த்க்ரு’ஷ்டப²லார்தி²பி⁴ர்முநிஜநை:ஸர்வேஶ்வர:ஸர்வதா²
த்⁴யாதவ்ய: ஶிவ ஏவ கிஞ்ச ப³ஹுதா⁴ யஷ்டவ்ய ஏவாநிஶம் ।
ஸ்தோதவ்ய: பரிகீர்தநீய இதி ச சாவிச்சே²த³நீயா மதி:
தாம் லப்³த்⁴வா ஶிவமேவ ஸர்வமிதரத்ஸந்த்யஜ்ய ஸர்வாத்மநா ॥ 151॥
த்⁴யாயந்த:ஸததம் ப⁴ஜாம இஹந:ஶ்ரீஶங்கரஸ்ய ப்ரபோ: ⁴
தஸ்யைதத்க்ரு’பயா யதா²ஸ்வபரிவாராணாம் ச கிஞ்சாது⁴நா ।
க்³ராமேऽஸ்மிந்நிவஸத்யஶேஷமபி யத்³யத்ப்ராணிஜாதம் ச த-
த்புஷ்டம் துஷ்டமநாதுரம் ச ஸுகி²தம் பூ⁴யாத்ததோ²பாஸ்மஹே ॥ 152॥
ஸ்வாமிந் ருத்³ர நமஸ்க்ரியாபி⁴ரநிஶம் ஸ்தோத்ரைர்ஹவிர்பி:⁴க்ஷய-
த்³வாரி த்வாம் வயமாத³ராத்பரிசரேமாஸ்மாஸு குர்வந் க்ரு’பாம் ।
தா³ராபத்யத⁴நாதி³பி⁴ஸ்து ஸுகி²தாநஸ்மாந்குருஷ்வாபி ச
ப்³ரஹ்மாநந்த³மயம் ச யத்தத³பி ந: ஶ்ரேய: க்ரு’பாம்போ⁴நிதே⁴ ॥ 153॥
யத்³வா ப்ரார்த²நயா ப்ரயச்ச² ப⁴க³வந் த்வய்யேவ ப⁴க்திம் ஸ்தி²ராம்
வாஞ்சா²தீதப²லப்ரதா³ ப⁴வதுந:ஸர்வாத்மநா ஸாத்விகீ ।
ஸம்ஸாரஜ்வர து:³ஸஹார்தி ஹரண ஸ்வாமிம்ஸ்தவாநுக்³ரஹ:

பூர்ணோ ந: கிமஸாத்⁴யமஸ்தி ப⁴ஜதாம் தஸ்மாத்வமஸ்மத்பிதா ॥ 154॥
ஸஷ்ட்ரு’த்வேந நியோஜித:ஸ ப⁴க³வாந் லோகேஶ்வர:ஸ்வஸ்ய ய-
த்ப்ராப்தாநாக³தது:³ஸஹார்திஶமநம் வாஞ்ச²ந் ததா³ஜ்ஞாக்ரமம் ।
நாதிக்ராமதி தச்ச து³ர்லப⁴ மபி ப்ராப்ஸ்யாமஹே தத்ததா²॥ 155॥
தே³வம் கோ³த⁴நவர்த்³த⁴நம் ப்ரணமதாம் ஹஸ்த்யஶ்வரக்ஷாகரம்
மாண்ட³வ்யேந மஹர்ஷிணார்சிதமுமாகாந்தம் ப்ரஸந்நாநநம் ।
சந்த்³ரோத்³பா⁴ஸிதஶேக²ரம் முநிஜநை:ஸம்ஸ்தூயமாநம் ப்ரபு⁴ம்
த்⁴யாயேத்³ருத்³ரமபீ⁴ஷ்டத³ம் ப்ரணமதாம் ஸிஹ்மாஸநாதி⁴ஷ்டி²தம் ॥ 156॥
ஸ்வாமிந் ருத்³ரமதீ³ய வம்ஶமகி²லம் வ்ரு’த்³த⁴ம் யுவாநம் ஶிஶும்
க³ர்ப⁴ஸ்த²ம் பிதரம் ஸ்வமாதரமிஹாஸ்மாகம் ருஷா மா வதீ: ⁴ ।

மா ஹிம்ஸீஶ்ச ப்ரியா தநூர்ப³ஹுவிதா⁴ வ்யாத்⁴யாதி³ வாதாதபை:
ஶஸ்த்ராஸ்த்ராக்³நி மஹாஹிவ்ரு’ஶ்சிகவ்ரு’க வ்யாக்⁴ரோக்³ரஸிஹ்மாதி³பி: ⁴॥ 157॥
ஸர்வாபீ⁴ஷ்டப²லப்ரத³ம் ப்ரணமதாம் தே³வம் த³யாஶேவதி⁴ம்
தே³வேஶம் ஹ்ரு’தி³ தே³வராதமுநிநா த்⁴யாதம் க³ணேஶாவ்ரு’தம் ।
தம் நந்தீ³ஶ்வரவந்தி³தம் ஸுவிமலம் பா³லேந்து³சூடா³மணிம்
பா³லாதி³த்ய ஸமாநகாந்திமநிஶம் ஶ்ரீருத்³ரமேகம் ப⁴ஜே ॥ 158॥
ஸ்வாமிந் ருத்³ர வபாஹவிஶ்சபுரோடா³ஶாஜ்யயாகை³ர்முஹு:
ப்ரீதிம் தே நமஸா ச ஸம்ப்ரதி வயம் ஸம்பாத³யந்தோऽதி⁴காம் ।
தே³வ த்வாம் கருணாநிதி⁴ம் பரிசரேமாஸ்மாஸு குர்வந் க்ரு’பாம்
ப⁴க்தாநாமபராதி⁴நாமபி ச ம: புத்ரேஷு பௌத்ரேஷு ச ॥ 159॥
கோ³ऽஜாஶ்வாதி³ஷு சாஸ்மதா³தி³ஷு ருஷா ஹிம்ஸாம் விபோ⁴ மா க்ரு’தா:²
கிஞ்சாஸ்மத்குலவர்த⁴நாந்நிஹரணே தா³நே ச த⁴ர்மே த⁴நே ।
பா³லாம்ஸ்தந்யபராம்ஸ்ததௌ²ரஸக³ணாந் மா நோ வதீ: ⁴ கிம் து தாந்
வர்தி⁴ஷ்ணூந் சிரஜீவிநஶ்ச குரு தாந்ந: ப்ரார்த²நேயம் விபோ⁴ ॥ 160॥
ஸ்வாத்மாநம் ஹ்ரு’தி³ பா⁴வயந்தமநிஶம் ருத்³ரம் சிராயுர்மஹா-
மார்க³க்ஷேமஸுதுஷ்டி புத்ர கநக ஶ்ரீகந்யகாதி³ப்ரத³ம் ।
த்வாமேகாத³ஶதா⁴ விப⁴க்தவபுஷம் தேஜோநிதி⁴ம் ஶூலிநம்
சந்த்³ராலங்க்ரு’தமௌலிமிந்து³த⁴வளம் ஶாந்தாக்ரு’திம் பா⁴வயே ॥ 167॥
ஆஶ்ராந்தாந் புருஷாம்ஶ்ச கா³ஶ்ச நிதராம் த்வாம் நிக்⁴நத:ஸர்வதா³
ப்ரீதிர்ஹிம்ஸநகோ³சராய . . . . . த³ரூபம் ச தூ³ரேऽஸ்துதத் ।
விஶ்வத்ராணபராயணஸ்ய ஜக³தாம் மாஸ்மாஸு பூ⁴தஸ்ய யா
சண்டீ³ஶாத்³யவநேऽஸ்தி ஸாஸ்து மயி ஸா ப்ரீதி:ஸதா³ஸ்மாஸ்விஹ ॥ 168॥
ப⁴க்தாநாம் ஶிவத³ம் ஸதா³ஶிவ ஶிவம் ரூபம் ச யத்தச்சி²வா-
யாஸ்மாகம் புரத: பரிஸ்பு²ரது தே கிஞ்சாது⁴நாஸ்மாந் விபோ⁴ ।
ப்⁴ரு’த்யாந் ரக்ஷ ஸபக்ஷபாதமதி⁴கம் தா³க்ஷிண்யபூர்ணம் வச:
க்ஷேமம் யோக³மஹம் வஹாமி ப⁴வதாமித்யாத³ராத்³ப்³ரூஹி ந:॥ 169॥
ஶ்ரீருத்³ரார்த²க ஶர்ம யச்ச² ப⁴க³வந் ஆமுஷ்மிகம் சைஹிகம் ।
கஸ்தாத்³ரு’க்ஸுக²வர்த⁴ந: ப்ரணமதாம் தே³வஸ்த்வத³ந்ய: ப்ரபோ⁴ ॥ 170॥
ஆயு:ஶ்ரீஸுக²வர்த⁴நம் முநிவரேணாராதி⁴தம் சாத்ரிணா

தே³வோத்தம்ஸஹிரண்யஸந்நிப⁴லஸந்மூர்திம் ப்ரஸந்நாநநம் ।
பி³ப்⁴ராணம் ஜ்வலநம் ஜ்வலந்தமமலம் குர்வாணமக்³ரே ஸ்வயம்
தே³வ்யாஸ்தாண்ட³வமாத³ராத்ஸுரக³ணைராஸேவ்யமாநம் ப⁴ஜே ॥ 171॥
மார்தாண்ட³ஸ்ய ச மண்ட³லே த்ரிபு⁴வநவ்யாப்தப்ரபா⁴மண்ட³லே
நித்யம் வ்யோம்நி பரேதபூ⁴மிஷு ச ய: ப்ராது³ர்ப⁴வம்ஸ்திஷ்ட²தி ।
ய:ஸர்வஶ்ருதிஷு ஶ்ருதேஷு நிகி²லஶ்ருத்யந்தஸாரேஷு சா-
த்யந்தம் விஶ்ருததி³வ்யகீர்திகு³ணசாரித்ராயுதோ ய:ஸதா³॥ 172॥
ஸிஹ்மவ்யாக்⁴ரமுகா²திகோ⁴ரம்ரு’க³வத்³பீ⁴மாக்ரு’திர்து³ர்ஹ்ரு’தா³ம்
யோ வத்⁴யாநகி²லாநஜஸ்ரமுபஸம்ஹர்தும் க²லாநுத்³யத: ।
யஶ்சாந்யாநபி⁴பூ⁴தஶக்திரஸக்ரு’ச்சோக்³ராக்ரு’திம் ம்ரு’த்யுவ-

த்³பி³ப்⁴ரத்³த⁴ந்தி க²லாம்ஶ்ச யஸ்தமநிஶம் தே³வம் மஹேஶம் ஸ்துஹி ॥ 173॥
இத்யாத்மாநமஹம் ப்ரமாத³விமுக²ம் த்வாம் ப்ரேரயாமி ஸ்வயம்
ப⁴க்த்யா ஸ்தௌமி ச ப⁴க்தபீ⁴திஹரணம் ஹே ருத்³ர துஷ்டோ ப⁴வ ।
ஸ்தோதவ்யோऽபி ஸுரேஶ்வரைர்ஹரிவிரிஞ்சாத்³யை: ப்ரபந்ந:கிலா-
ऽऽபந்நோऽயம் ஜந இத்யநந்யஶரணம் மாமப்யதீவால்பகம் ॥ 174॥
ஸ்தோதாரம் ஸுக²ய ப்ரஸாத³ஸுமுக:² கிஞ்சாஸ்திகிஞ்சித்பரம்
பூ⁴தப்ரேதபிஶாசராக்ஷஸமுகா² கோ⁴ரா ப⁴வத்ஸைநிகா: ।
மாஸ்மாம்ஶ்சைவ அதி⁴க்ஷிபந்து ஸததம் ரக்ஷந்து ந:ஸர்வதா³
ஸர்வஸ்மாத்³து³ரிதாத்³ப⁴யாச்ச ப⁴க³வந் நித்யம் ப்ரஸாதா³த்தவ ॥ 175॥
து³ர்ஜ்ஞேயா வித⁴யோ விபி⁴ந்நமதிபி⁴ர்நீதா அபி⁴ந்நார்த²தாம்
ச²ந்நச²ந்நவிபி⁴ந்ந விஸ்ம்ரு’தமஹாஶாகா²ஸஹஸ்ராயுதா: ।
வேதா³ஸ்தத்³விஹிதாஸ்ததா²ப³ஹுவிதா⁴ஸ்தே த்³ரவ்யகாலக்ரியா-
மந்த்ரா:ஸ்வல்பதரம் ச ஜீவநமதீவால்பா ச ஶக்திர்மதி:॥ 176॥
து³ர்விஜ்ஞேயதரம் ஸுது³ஷ்கரமத: கர்மாகி²லம் தத்³ப⁴வேத்
ப⁴க்த்யா ந:ஸப²லம் ப⁴வேதி³தி யதா²ப்ரஜ்ஞம் யதா²ஸம்ப⁴வம் ।
யஜ்ஞாத்மாऽகி²லயஜ்ஞபு⁴க் த்வமிதி ச த்வாம் தே³வ யக்ஷ்யாமஹே
யஜ்ஞைரேவ வபாஹவிஶ்சருபுரோடா³ஶாஜ்யவந்தோ வயம் ॥ 177॥
ட³ம்பா⁴ஹங்க்ரு’தித³ர்பபூர்ணஹ்ரு’த³யா தே³வாந்யஜந்தே பராந்
ஏதேஷாமத⁴மிச்ச²தஸ்தவ முஹுர்தா³தும் ப்ரதீ³ப்தாக்ரு’தே ।
உக்³ரா நிக்³ரஹரூபிணீ ஸ்தி²ரதரா யா து³ர்மதிர்மாக்ரு’தா²-

ஸ்தாமஸ்மாஸு கதா³ப்யதோ ம்ரு’தி(மதி)ரியம் ஹேதிஶ்ச ருத்³ரஸ்ய தே ॥ 178॥
ப⁴க்தாந் தூ³ரத ஏவ தே³வ பரித:ஸா வர்ஜயத்வத்³ய ந:
ஸர்வாந் கிஞ்ச விமுச்ய சாபமது⁴நா ஆப³த்³த⁴மஸ்மத்க்ரு’தே ।
ஸ்ரு’ஷ்ட்வா விஶ்வமித³ம் மஹேஶ்வர ததே³வாநுப்ரவிஶ்ய ப்ரஜா-
ஶ்சாவிச்சி²ந்நதயா ஸமஸ்தஜக³த:ஸ்ரஷ்டும் ஸ்த்ரியாம் யோநிஷு ॥ 179॥
வீர்யம் ஸிஞ்சஸி யத்ப்ரஜாபதிரதோ மீட்⁴வா பிதா த்வம் ஹித:
த்வம் புத்ராநிஹ பௌத்ரகாம்ஶ்ச ஸுரஸஶ்ரீருத்³ரஶம்போ⁴ ப்ரபோ⁴ ।
வம்ஶோத்³தா⁴ரகஶக்திப⁴க்திஸுகு³ணஶ்ரீகீர்திமத்புத்ரத³ம்
த்⁴யாயம்ஸ்தம் ப⁴க³வந்தமந்தரநிஶம் ஸ்வாத்மாநமேவ ஸ்வயம் ॥ 180॥
நாநாப்ரஸ்பு²ரதா³யுத⁴ம் நதமஹாபாபௌக⁴து:³கா²பஹம்
தே³வேஶம் க³ஜசர்மஸம்வ்ரு’ததநும் ஶ்ரீக்ரு’த்திவாஸம் ப⁴ஜே ।
நாதோ² ய: ப்ரக்ரு’தே: பரஶ்ச புருஷ:ஸர்வாந்தராத்மா ஜபா-
லௌஹித்யம் ஸ்ப²டிகாதி³கேஷ்விவ ஹி ய: பும்பா⁴வஸம்பா⁴வித:॥ 181॥
பும்பா⁴வ: புருஷேஷு பா⁴தி ஜக³தி ஸ்வாம்ஶப்ரதா⁴நேஷு ய:
ஸ்த்ரீஷ்வேவ ப்ரக்ரு’திப்ரதா⁴நதநுஷு ஸ்வம் வீர்யமாஸிஞ்சதி ।
யோऽத்யந்தம் ஶிவத:³ஸமஸ்தஜக³தாம் ஸ த்வம் ப்ரஸாதா³ர்தி²நாம்
அஸ்மாகம் ச ஶிவோ ப⁴வாத்³ய ஸுமநா ஹாநிர்ந தத்தாவதா ॥ 182॥
த⁴ந்யா:ஸ்யாம வயம் ச கிம் ச பரமே வ்ரு’க்ஷே க்வசித்³தூ³ரதோ
நிக்ஷப்யாயுத⁴ஜாலமேதத³கி²லம் பாபாத்மநாம் பீ⁴ஷணம் ।
ஸௌம்யம் பா³ஹுவிபூ⁴ஷணம் கரதலே பி³ப்⁴ரத்பிநாகம் த⁴நு:

ஶாந்தம் காந்தமுபேத்ய தாரகவபு: க்ரு’த்திம் வஸாந: ஶுபா⁴ம் ॥ 183॥
வையாக்⁴ரம் வநமத்⁴யத: கருணயாப்⁴யாக³ச்ச² பாஹி ஸ்வகாந்
ரக்ஷந்ந: புரதஶ்சராசரஹிதம் ஶ்ரீருத்³ர ஶம்போ⁴ ப்ரபோ⁴ ।
அர்த²ப்ராண விபத்தி ஸம்ஶயப⁴யக்லேஶாரி சோர வ்யதா²-
பீ⁴திக்⁴நம் ஹ்ரு’தி³ பா⁴வயந்தமநிஶம் ஶம்பு⁴ம் ஸ்வரூபம் ஸ்வயம் ॥ 184॥
அக்³ர்யம் யாந்தமதீவ ஸுந்த³ரதநும் ஸந்மங்க³ளைகாலயம்
ஸாநந்த³ம் ச பிநாகிநம் வநசராகாரம் யுவாநம் ப⁴ஜே ।
லௌஹித்யேந விவர்ஜிதம் கி³ரிஜயா யஸ்யாங்க³மர்த⁴ம் ஸதா³
யம் வேதா³ந்தகி³ரோ வத³ந்தி ஸததாஸங்கோ³ஹ்யயம் பூருஷ:॥ 185॥

காலுஷ்யேண விவர்ஜித: ஶிவ இதி க்²யாதஶ்ச ய: பூஜித:
ஸத்³பி: ⁴ ஸத்³விவிதா⁴மயார்திப⁴யஹ்ரு’த்ஸம்ஸாரகோ⁴ராபதா³ம் ।
யஸ்த்வம் க²ண்ட³யிதாஸி காண்ட³நிவஹாந் சண்டா³ந் ப்ரகீர்யாபி⁴த:
த³ண்ட்³யாந் த³ண்ட³யஸி ஸ்வயம் ச ஹரஸி ஸ்வைர்பீ⁴ஷணைராயுதை: ⁴ ॥ 186॥
ஜ்ஞாநைஶ்வர்யயஶ:ஸுவீர்யகருணாவைராக்³யபா⁴க்³யாமித-
ஶ்ரீபி: ⁴ பூர்ணதரோऽஸ்தி யோ ஹி ப⁴க³வாநஸ்மை நமஸ்தேऽது⁴நா ।
யாஸ்தே ஸந்து ஸஹஸ்ரமாஶுக³தயஸ்தா ஹேதயோ யாயிந:
ஶாஸ்தும் கிஞ்சித³தி⁴க்ஷிபந்த்வக⁴வதாம் மத்³யே மத³ந்யம் ததா²॥ 187॥
ப⁴க்தா ஏவ வயம் ப⁴வாம ப⁴வத:ஸர்வாத்மநா ஸாக³ரா:
த்வத்³த்⁴யாநைகபராயணா:ஸுமநஸோ நித்யம் ஸமாஶாஸ்மஹே ।
திர்யக்³ஜந்து மஹாஜலூகஜநதாபக்ஷ்யாதி³ஸித்³தி⁴ப்ரத³ம்
தே³வம் ஸர்வஜயப்ரத³ம் ச ப⁴ஜதாம் ஶம்பு⁴ம் புலஸ்த்யார்சிதம் ॥ 188॥
ஸஸ்கந்த³ம் ஜக³த³ம்ப³யாயுததநும் தே³வாதி³ருத்³ரை:ஸ்துதம்
ஸாம்ப³ம் க்ல்ரு’ப்தவிவாஹமங்க³ளவிதி⁴ம் ஸ்மேராநநம் பா⁴வயே ।
ப்ரத்யேகம் ச ஸஹஸ்ரதா⁴ ப³ஹுஸஹஸ்ராணாம் ஸஹஸ்ராணி ய:
ஸந்த்யத்யுத்தமஹேதயஸ்தவ ஶிவாஸங்க்²யேயபா³ஹுஷ்விஹ ॥ 189॥
தத்ஸங்க்ஷேபணதத்ஸமுத்³ப⁴வமஹாஹிம்ஸாவிதா⁴நாதி³கே-
ஷ்வீஶாநோ ப⁴க³வந் விபா⁴ஸி யதி³ தச்சித்ரம் கிமத்ர ப்ரபோ⁴ ।
புண்யாபுண்யக்ரு’தாம் பரஸ்பரமபி ஸம்ஜ்ஞாநலக்ஷ்யம் க்ஷணாத்
லக்ஷீக்ரு’த்ய து புண்யபாபவஶதஸ்தந்நிக்³ரஹாநுக்³ரஹே ॥ 190॥
ஹர்தும் ப⁴ர்துமஶேஷலோகமபி யஸ்த்வம் பா⁴விகீமீஶதாம்
த⁴த்ஸேऽத: கருணாவஶாச்ச²ரணகா³ம்ஸ்த்ராதும் ஸதா³ऽஸ்மாந் ப்ரதி ।
ஹேதீநாம் து முகா²நி சாநபி⁴முகா²ந்யஸ்மாகமஸ்மத்³த்³விஷாம்
நித்யம் சாபி⁴முகா²நி தே³வ குரு ந: ஸௌக்²யப்ரதா³நி ப்ரபோ⁴ ॥ 191॥
தே³வோபத்³ரவராஜபீட³நமஹாகாந்தாரசோரவ்யதா²-
பீ⁴திக்⁴நம் ஹ்ரு’தி³ நாரதே³ந முநிநா த்⁴யாதம் ஸதாம் ஸர்வதா³ ।
ருத்³ரம் ஸர்வமநோஜ்ஞபூ⁴ஷணத⁴ரம் ஸர்வாயுதா⁴லங்க்ரு’தம்
ஸர்வாகௌ⁴க⁴ஹரம் ச ஸர்வஜக³தாமீஶம் மஹேஶம் ப⁴ஜே ॥ 192॥
கல்பாதௌ³ விதி⁴நாऽர்தி²தேந க்ரு’பயா ருத்³ரேண யே நிர்மிதா-
ஸ்துத்துல்யாக்ரு’தயஸ்ததா³யுத⁴த⁴ராஸ்ததுல்யபூ⁴ஷாஸ்ததா² ।

லோகாநுக்³ரஹநிக்³ரஹைகநிபுணா: கர்மாநுரூபம் ப²லம்
யச்ச²ந்தோ நிவஸந்தி யே ச பரித:ஸூர்யாநிலாக்³ந்யம்ஶஜா:॥ 193॥
விஶ்வேதே³வக³ணா: ப்ரஸித்³த⁴ஸுகு³ணாஸ்தேஜோமருத்பார்தி²வா-
ஶ்சாரா யே ச மஹேஶ்வரஸ்ய ப³ஹுதா⁴ நித்யம் விப⁴க்தாக்ரு’தே: ।
ப⁴க்தாநுக்³ரஹதத்பரஸ்ய ப³ஹவ:ஸாநுக்³ரஹாநிக்³ரஹா
யே ப⁴க்தா: ஶிவபா⁴வநாமதி⁴க³தா ருத்³ரா:ஸுரூபா ஹி தே ॥ 194॥
வையாக்⁴ராஜிநபோ⁴கி³பூ⁴ஷணப்⁴ரு’தோ பா³லேந்து³க³ங்கா³ஜடா-
சூடா³லங்க்ரு’தமஸ்தகாஸ்த்ரிணயநா:ஸாம்பா:³ஸ நந்தீ³ஶ்வரா: ।
யே தே³வாநுசராஶ்ச தே³வஸத்³ரு’ஶோ தே³வா க³ணாதீ⁴ஶ்வரா:
ஸர்வேऽமீ ப⁴ஜதாம் ஶிவாத்மகதயா ஸம்ஸாரருக்³த்³ராவகா:॥ 195॥
ப்ரத்யேகம் து ஸஹஸ்ரஶோ ப³ஹுஸஹஸ்ராணாம் ஸஹஸ்ராணி யே
ருத்³ராஶ்சாதி⁴வஸந்த்யதீ⁴ஶ்வர ததா² பூ⁴ம்யந்தரிக்ஷே தி³வி ।
யே ஸர்வத்ரப⁴வா ப⁴வேந ஸத்³ரு’ஶா அஸ்மிந்மஹத்யர்ணவே
வ்ரு’ஷ்டிர்ந: பரிபூர்ணமேக⁴நிவஹை: பூர்ணேऽந்தரிக்ஷேऽபி ச ॥ 196॥
யே ஹாலாஹலநீலகண்ட² வபுஷ: ஶர்வா:க்ஷமாயாமத: ⁴
பாதாலே ப்ரசரந்தி யேऽபி ச தி³வி ருத்³ரா:ஸதோ³பாஶ்ரிதா: ।
தாநேவம் ஸ்துபி: ⁴ ஸதை³வ நதிபி⁴ஶ்சாராத⁴யந்தோ வயம்
தேஷாமத்³ய ஸஹஸ்ரயோஜநமிதே தூ³ரே ஸ்தி²தாநாமபி ॥ 197॥
அர்வாக்தத்பரத: புரஶ்ச பரித:ஸஜ்ஜாநி த⁴ந்வாந்யலம்
விஜ்யாந்யாதநும:ஸுகா²ய ஸததம் க்ஷேமாய யோகா³ய ச ।
ராஜ்ஞாம் ஶத்ருவிநாஶநம் ப்ரணமதாம் கோ⁴ராபி⁴சாரக்ரியா-
ஸம்பூ⁴தாத⁴நிவாரணம் ச முநிநா து³ர்வாஸஸாராதி⁴தம் ॥ 198॥
பி³ப்⁴ராணம் த்ரிஶிக²ம் ப்ரதீ³ப்தவபுஷம் ருத்³ரம் ஜ்வலந்மூர்த⁴ஜம்
போ⁴கீ³ந்த்³ராப⁴ரணம் ப⁴ஜே ப⁴யஹரம் த³ம்ஷ்ட்ராகராலாநநம் ॥ 199॥
- -

அயமநுவாகசதுஷ்டயஸ்ய ருத்³ர-
ப்ரியாயோக³ஸ்ய உபாஸநாவிஶேஷ: ।
அத²வா சாஷ்டதநோஸ்ததா²ஷ்டஹ்ரு’ஷ்டோ
நவமோऽயம் த³ஶம: ஶதாந்விதாநாம் ॥

- -

யே வ்ரு’க்ஷேஷ்விஹ காலகர்மவஶதஶ்சாவ்ரு’ஶ்ச்யமாநேஷ்விமாம்
க்ஷ்மாமாவ்ரு’த்ய சராசராத்மரதயா திஷ்ட²ந்தி ஜாவேஷு யே ।
அந்தவ்யாப்தஜக³ந்தி யேऽகி²லஜக³த்பீடா³கராணாம் ஸதா³ (? )
ஹந்தாரோऽஸிதகந்த⁴ரா ப³ஹுவிதா⁴ யே நித்யநிஷ்கல்மஷா:॥ 200॥
பூ⁴தாநாம் ப்ரு’தி²வீஜலாக்³நிமருதா³காஶாத்மநாம் யே தி⁴யா
ஸ்தி²த்வா தேஷு ஜக³ந்தி பாந்தி பரிதஸ்தத்கார்யபூ⁴தை: ப²லை: ।
நாநாபூ⁴தக³ணாதி⁴பாஶ்ச விவிதா⁴ ஜ்வாலாஜ்வலந்மூர்தய:
யே வா வீதஶிகா² விசித்ரவிஶிகா² யே வா கபர்தோ³ஜ்ஜ்வலா:॥ 201॥
யேऽந்நேஷு சதுர்விதே⁴ஷு ச ததா³ யே யே புராந்நாத³நா
வ்யாபாரார்ஹவிசித்ரரூபசஷகா மார்கா³தி³கே ஸம்ஸ்தி²தா: ।
பாபிஷ்டா²ந் ப²லதோலநேந விவித⁴ம் பாபாநுரூபம் ஜநாந்
ந்யூநாதி⁴க்யவிசித்ரதா⁴துக³திபி⁴ர்வித்⁴யந்தி ச வ்யாதி⁴பி:⁴ ॥ 202॥
தேஷாமத்³ய ஸஹஸ்ரயோஜநமிதே தூ³ரே ஸ்தி²தாநாம் வயம்
விஜ்யாந்யாதநுமோ த⁴நூம்ஷி ஸததம் க்ஷேமாய யோகா³ய ச ।
ராஜ்ஞாம் ஶத்ருந்ரு’பாதி³மாரணமஹாஸித்³தி⁴ப்ரத³ம் தாத்³ரு’ஶாம்
ப⁴க்தாநாமகி²லாக⁴ஸங்க⁴ஹரணம் ஶ்ரீதே³வலாராதி⁴தம் ॥ 203॥
ருத்³ரம் பீ⁴ஷணபோ⁴கி³பூ⁴ஷணத⁴ரம் த³ம்ஷ்ட்ராகராலாநநம்
பி³ப்⁴ராணம் த்ரிஶிக²ம் ப்ரதீ³ப்தவபுஷம் த்⁴யாயேஜ்ஜ்வலந்மூர்த⁴ஜம் ।
யேऽமீ லௌகிகவைதி³காதி³வித⁴யா நாநாவிதா⁴நாம் பதா²ம்
ஸர்வேஷாமபி ரக்ஷகா ப³ஹுவிதா: ⁴ கர்மாநுரூபேண யே ॥ 204॥
யே த⁴ர்மம் ச ததோ²ऽத² தே³வ பதி²பி⁴ஶ்சோர்த்⁴வம் ச திர்யக்³க³தி-
ஶ்சாத⁴ஸ்தாச்ச நயந்தி யே ஸுக்ரு’திநாம் ப⁴க்த்யா பரம் த்⁴யாயதாம் ।
கர்த்ரு’த்வாதி³மதிப்ரஸக்தவிவித⁴வ்யாபாரஶூரஸ்தி²ர-
த்⁴யாநாபாஸ்தஸமஸ்தகல்மஷமந:ஸாக்ஷாத்க்ரு’தப்³ரஹ்மணாம் ॥ 205॥
ஈஶந்யஸ்தஸமஸ்தது³ர்ப⁴ரமஹாஸம்ஸாரபா⁴ராத்மநாம்
அந்நம் தா³துமரம் த்வநம் கருணயா ஹஸ்தே த³தா⁴நா:ஸதா³ ।
யே யுத்⁴வா யுவபி:⁴ க²லைரதிப³லை:ஸம்பீட்³யமாநாந் ஸதா³
ஸம்ரக்ஷந்தி ஹரந்தி கர்மவஶதஶ்சாயு: பரேஷாமபி ॥ 206॥

யே தீர்தா²நி சரந்தி தீர்த²ப²லதா³ஸ்தீர்த²த்³விஷ:ஸந்ததம்
ஹந்தும் பா³ணக்ரு’பாணகார்முகஸ்ரு’காவந்தோ நிஷங்கோ³த்³யதா: ।
தேஷாமத்³ய ஸஹஸ்ரயோஜநமிதே தூ³ரே ஸ்தி²தாநாம் வயம்
விஜ்யாந்யாதநுமோ த⁴நூம்ஷி ஸததம் க்ஷேமாய யோகா³ய ச ॥ 207॥
வித்³வத்³வல்லப⁴ஸர்வஶக்தவரஸத்புத்ரப்ரத³ம் த்⁴யாயதாம்
ஸௌமுக்²யேந ஸமஸ்ததீர்த²ப²லத³ம் ஶ்ரீதே³வலாராதி⁴தம் ।
ருத்³ரம் பீ⁴ஷணபோ⁴கி³பூ⁴ஷணத⁴ரம் த³ம்ஷ்ட்ராகராலா நம்
பி³ப்⁴ராணம் த்ரிஶிக²ம் ப்ரதீ³ப்தவபுஷம் த்⁴யாயேஜ்ஜ்வலந்மூர்த⁴ஜம் ॥ 208॥
ஏதாவத்³பி⁴ரிஹோதி³தைர்த³ஶமஹாமந்த்ரை: ப்ரகாஶீக்ரு’தா-
ஶ்சைதாவத்³பி⁴ரியத்தயாऽபரிமிதா பூ⁴ம்யந்தரிக்ஷே ஸ்தி²தா: ।
யே த்ரைலோக்யமதீத்ய ஸர்வபு⁴வநவ்யாப்தாஶ்ச ஸர்வாத்மகா:
பூ⁴யாம்ஸஶ்ச வஸந்தி யே த³ஶதி³ஶோ ருத்³ரா:ஸமாக்ரம்ய ச ॥ 209॥
தேஷாமேவ ஸஹஸ்ரயோஜநமிதே தூ³ரே ஸ்தி²தாநாம் வயம்
விஜ்யாந்யாதநுமோ த⁴நூம்ஷி ஸததம் க்ஷேமாய யோகா³ய ச ।
வித்³யாபுத்ரபுராங்க³நாப்திஸுமஹாமாதங்க³துங்கா³ஶ்வத³ம்
தி³வ்யஸ்யந்த³நதி³வ்யஸஸ்யஸுமஹீபோ⁴கா³தி³ஹேமார்த²த³ம் ॥ 210॥
ருத்³ரம் ப⁴ஸ்மவிபூ⁴ஷணம் ப²ணிக³ணாபூ⁴ஷம் ஜ்வலத்கந்த⁴ரம்
சந்த்³ரோத்³பா⁴ஸிஶிக²ம் ப்ரதீ³ப்தவபுஷம் த்⁴யாயேத் த்ரிஶூலீகரம் ।
ஶ்ரீருத்³ரேப்⁴ய இத³ம் நம: ப்ரத²மதோ வா சைவ வாக்³பூ⁴தயே
கர்மண்யப்யத² யே வஸந்தி ச ப்ரு’த²க் பூ⁴ம்யந்தரிக்ஷாத்³வயு:॥ 211॥
த³த்வாந்நம் ப³ஹுப⁴க்ஷணாதி³ஷு ரதாஸ்த்வாம் கார்யஶௌர்யாதி³பி: ⁴
பாபிஷ்டா² க³ட²ப³ந்த⁴நாதி³ஜநிதக்லேஶாகுலாந் குர்வதாம் ।
அல்பால்பைரதி⁴காதி⁴கைர்முஹுரகாலோத்தை²ர்மருத்³வர்ஷணை:

யேஷாம் பீட³யதாம் ஜக³த்யதி⁴க்ரு’தாம் அந்நம் ச வாஸஸ்ததா²॥ 212॥
வர்ஷந்த்யேஷு ஸமூஹவத்த்ரிணயமப்யேதஜ்ஜக³ஜ்ஜீவநம்
ஹிம்ஸாஸாத⁴நமாஸ து³ஷ்க்ரு’தக்ரு’தாம் க்ஷேமாய நித்யம் ஸமாம் ।
தேப்⁴யோ ந: புரதோ வயம் த்விஹ த³ஶ ப்ராசீ:ப்ரதீசீர்தி³ஶோ-
ர்த்⁴வாரோக்³யாய ஶிவாய காயிகநமஸ்காராத்மிகா:ஸர்வத:॥ 213॥
க்ரு’த்வா சிந்திதஸித்³த⁴யேऽத² மநஸா தேப்⁴யோ நமஸ்குர்மஹே
ஹே ருத்³ரா:ஸுக²யந்து ந: ப்ரணமதஸ்தேऽமீ ப⁴ஜந்தோ வயம் ।

நிஷ்பாபா:ஸ்துதிபூர்ணகாநதிஶதைர்யுஷ்மத்க்ரு’பாபா⁴ஜநா:
தஸ்மாத³ஸ்மத³ரிம் து பாபபுருஷம் ஹேதும் ஸ யத்நாச்சிராத் ॥ 214॥
யம் த்³விஷ்ம: பரிபீட³யந்நநுதி³நம் தா³ரித்³ர்யரோகா³தி³பி: ⁴
யோऽஸ்மாந் த்³வேஷ்டி தமேவ த³ந்தநிவஹை: காலாத்மநாவா த³தா⁴-
ம்யேதாம்ஸ்தாந் ஸுகி²தாந் ஸதா³குரு ஜநாந்பூர்ணாந்ஸதா³ ரக்ஷ ந:॥ 215॥
காலஜ்ஞாநத³மந்நத³ம் ப்ரணமதாம் ஜாதிஸ்மரத்வப்ரத³ம்
ஸர்வாபீ⁴ஷ்டத³மாத்மநாத்மநி நிஜாத்மாநம் ப⁴ஜந்தம் ஸதா³ ।
ருத்³ரம் தே³வமநந்தருத்³ரஸஹிதம் விஶ்வேஶ்வரம் விஶ்வத-
ஶ்சக்ஷு: ஶ்ரோத்ரகராங்க்⁴ரிமூர்ஜிதமஹாகாலத்மகம் சிந்தயே ॥ 216॥
॥ இதி ஶ்ரீஶிவரஹஸ்யாந்தர்க³தே ஸ்கந்த³ப்ரோக்தம் ருத்³ரார்த²விவரணம்
ஸம்பூர்ணம் ॥
- ॥ ஶ்ரீஶிவரஹஸ்யம் । த்³வாத³ஶாம்ஶ: । அத்⁴யாய: 26-33 ருத்³ரார்த²விவரணம் ।
வாவ்ரு’த்தஶ்லோகா:॥

- .. shrIshivarahasyam . dvAdashAMshaH . adhyAyaH 26-33 rudrArthavivaraNam .

vAvRRittashlokAH ..

Notes:

Skandaஸ்கந்த³ delivers an exposition on Rudrārthaḥருத்³ரார்த:² - that is meant to capture

the deeper meanings of the respective Anuvāka-sஅநுவாகா: of ŚrīRudramஶ்ரீருத்³ரம் of

the Yajurvedaḥ யஜுர்வேத:³.

Most of the Śloka-s are composed in ŚardūlavikrīditaCandaḥஶார்தூ³லவிக்ரீடி³தச²ந்த:³

Selected Śloka-s from the Chapters 26-33 are collated on this page and renumbered for

seamless reading.

